
1931
Remigio Mendiburu uztailaren 17an jaio zen, Hondarribian (Gipuzkoa). Haren gurasoak, Estefanía Miranda 
Balerdi eta José María Mendiburu Pérez, langile klasekoak ziren, eta bost seme-alaba izan zituzten. Mendi-
bururen arrebetako bi difteriak jota hil ziren jaio eta denbora gutxira.

1936-1939
Gerra Zibilaren ondorioz, Mendiburu-Miranda familiak Hondarribia utzi behar izan zuen, errepublikanoekiko 
atxikimendua tarteko, eta erbesteratze tragikoa hasi zuen. Aita gudari joan zen errepublikanoekin, eta fami-
liako gainerakoek Frantziara egin zuten ihes, oinez eta trenbideetan barrena. Agirietan jasota dago Remigiok 
eta erbestean zeuden beste euskal haur batzuek egonaldia egin zutela Puda de Montserrat bainuetxean 
(Bartzelona), 1937an1. Bigarren Errepublika erori zenean, azkenean, Frantziara joan ziren, eta, ihesaldian, 
bonbardatu egin zituzten; hain zuzen, Erbesteratzearen gaua (1987) seriean islatu zuen hori. Une hartatik 
aurrera, baldintza oso-oso prekarioetan bizi izan ziren, kontzentrazio esparruetan eta leku abandonatuetan. 
Aitarekin elkartu ondoren, familia Lleidako landa eremu batean bizi izan zen denbora batez; bertan, ikatza 
ekoizten zuten, saltzeko edo elikagaien truke aldatzeko.
Remigiok berak hainbat idazkitan eta helduaroan egindako elkarrizketa batzuetan adierazi zuenez, gerrako 
eta erbesteko bizipenek biziki markatu zuten bizitza eta artea ulertzeko zuen modua, eta bere geroko lana 
baldintzatu zuten. Haur zela hasi zen marrazten, arreta berezia ipinita gerrako hondamendietan. Hainbatetan 
gogoratu zuen bere lehen pieza berunezko hegazkin bat izan zela. 

1940
Familia Euskadira itzuli zen, eta Hondarribian finkatu zuen bizilekua berriro. Etxea eta ondasunak kendu egin 
zizkietenez, hutsetik hasi behar izan zuten. Aitak gerra aurreko lanbideari berrekin zion, hargintzari. Remigiok 
ez zuen gaztelaniaz hitz egiten, eta ez zuen kristau ikasbidea ezagutzen, beraz, zailtasun handiak izan zituen 
eskolaldia hastean. Eskolan, maisuen azalpenei laguntzeko marrazki eta mapak egiteaz arduratzen zen.

1  Remigio Mendiburu Mirandaren fitxa. CDMH [Centro Documental de la Memoria Histórica, Salamanca]-DNSD-SECRETARIA, FICHERO, 42, 
M0165859.



Mendiburu Hondarribiko lantegian, Ukabila mailu (1966), Aizkolari (1964), Txalaparta (1965) eta Dunbots (1965) lanekin, c. 1966.  
Argazkia: A. Lurie Waintrob-Sidney Wantrob. Budd Studio

1957-1959
1957ko maiatzean, estreinakoz erakutsi zuen bere lana jendaurrean; Gipuzkoako Artista Berrien XVIII. Le-
hiaketan izan zen, Donostiako Udalaren Arte Aretoetan.
Hurrengo urteko apirilean, egonaldi laburra egin zuen Madrilen. San Fernandoko Arte Ederren Eskola Na-
gusian izena eman zuen bere kabuz, eta Espainiako hiriburuko mundu artistikoa ezagutzeko aukera izan 
zuen2. Handik gutxira, irailean, Bartzelonara joan zen, eta San Jorgeko Arte Ederren Akademian ikasi zuen 
1959-1960 ikasturtera arte, Hondarribiko Udalaren beka bati esker3. Bartzelonan, hezkuntza akademikoa jaso 
zuen, eta harremanetan jarri zen nukleo katalaneko intelektual eta artista garaikideekin, hala nola Carlos 
Mensarekin, Antoni Tàpiesekin, Joan Brossarekin, Josep Guinovartekin, Josep Llorens i Artigasekin eta Pere 
Portabellarekin. Parisera bidaiatu zuen 1958an bertan; han, euskal eta espainiar artistekin harremanetan 
egon zen, korronte artistiko abstraktuak ezagutu zituen eta Jean Dubuffet artistaren nahiz informalismotik 
hurbil zeuden beste sortzaile batzuen lanaren eragina jaso zuen.
Hurrengo urtean, Gipuzkoako Artista Berrien XIX. Lehiaketan parte hartu zuen. Abenduan egin zen, Donos-
tiako Udalaren Arte Aretoetan. Hogeita hamar artistaren ehun eta zazpi lan zeuden ikusgai. Mendiburuk 
zazpi eskultura aurkeztu zituen, Naufragoak, Amatasuna, Itsas gizona edo Ametsa, besteak beste, eta es-
kulturako lehen saria irabazi zuen; sari hori arrakastaz betetako ibilbidearen hasiera izan zen4. Aldi berean, 
Txalupak portuan izeneko margolana aurkeztu zuen Donostiako Aranaz Darrás aretoak antolatutako Gabo-
netako X. Lehiaketan (1959ko abenduak 22-1960ko urtarrilak 11). Bertan, hogeita hamahiru artistaren lanak5 
zeuden ikusgai.

1960
Hondarribian finkatu zen berriro, eta José Luis Zumetarekin partekatu zuen estudioa. Formalki ikertzen eta 
hainbat materialekin esperimentatzen aritu zen bertan. Burdinazko barra finak erabiliz eskultura pieza arinak 
sortu zituen, kutsu antropomorfokoak, gaur egun desagertuta daudenak. Urte hartan hasi zuen Taluak seriea 
(1960-1962), eskaiolaz edo brontzez egindako formarik gabeko konposizio zirkular zulodunen multzoa.
Lehenengo saria lortu zuen Donostiako Arte Plastikoen Lehiaketan. 

1961
Bonifacio Alfonsorekin, Rafael Ruiz Balerdirekin eta José Luis Zumetarekin batera erakutsi zuen bere lana 
Hiru margolari eta eskultore bat izeneko erakusketan, martxoaren 5etik aurrera ikusgai egon zena Donos-
tiako Udalaren Arte Aretoetan. Erakusketa hartan, hogeita hemeretzi lan aurkeztu zituzten, den-denak abs-
traktuak. Mendiburuk eskaiolaz markoztatutako makil eta enborrez osatutako piezak erakutsi zituen, eta 
burdinazko beste batzuk, sopletez ebakiak, zeintzuekin sortu baitzituen espazioan enkoadratutako formak6. 

Haren lana ikusgai egon zen, halaber, Arte Garaikidearen I. Astean, urrian egin zena Irungo Kolon Hotelean 
(Gipuzkoa). 

2  AGUCM [Archivo General de la Universidad Complutense de Madrid], 136/06-107.
3  Hondarribiko Udal Artxiboa. Udal Aktak, 1958, 48. lib.; Remigio Mendiburu – 41-142:18 zenbakidun espedientea. Arxiu Històric de la 

Universitat de Barcelona.
4  XIX Exposición de artistas noveles guipuzcoanos. [Erak. kat.]. San Sebastián : Diputación Provincial de Guipúzcoa, 1959.
5  “Gracenea, Urdanpilleta y Arocena premiados en el Certamen de Navidad”, La Voz de España, 1960ko urtarrilaren 12a, 12. or.; Los Certámenes 

de Navidad : San Sebastián, 1950-1965, Donostia-San Sebastián : Museo de San Telmo, 1988, 72. or.
6  Torres Murillo. “El pintor de hoy que no haya tenido tentaciones de hacer abstracto, que lo deje”, El Diario Vasco, 1961eko martxoaren 11, 8. 

or.

Arantzazuko Andre Mariaren Basilikaren (Gipuzkoa) absidea amaitzeko lehiaketara aurkeztu zuen bere burua. 
Proiektu hartarako, forma biribilduko konposizio soil eta sinplea diseinatu zuen; azkenean Carlos Pascual de 
Larari esleitu zioten lana7. 

1962
Donostiako Aranaz Darrás aretoak artistaren lehen bakarkako erakusketa aurkeztu zuen.
Eskulturako lehen saria eskuratu zuen Arte Plastikoen I. Lehiaketa Nazionalaren probintziako fasean. Otsai-
lean egin zen, Donostiako Udalaren Arte Aretoetan, eta ikusgai izan ziren berrogeita hemezortzi artistaren 
ehun eta hamazazpi lan. Sari banaketa baino egun batzuk lehenago, Mendiburuk desadostasuna adierazi 
zuen, María Paz Jiménezek, A. Vallek, Gaspar Montes Iturriozek, Carlos Riverak, V. Cobrerosek, M. Urcolak, 
S. San Martínek eta A. Álvarezek osatutako epaimahaian ez zegoelako eskultorerik. Urte amaieran, lehiake-
taren fase nazionalean parte hartu zuen, Madrilgo El Retiro parkeko Velázquez Jauregian (azaroak 26-aben-
duak 15); burdinazko Konposizio bat aurkeztu zuen8.
Néstor Basterretxearekin eta José Luis Zumetarekin batera erakusketa egin zuen Hondarribiko Karlos V.aren 
Gazteluan (uztailak 25-irailak 25). Burdina eta berunezko erliebeak, Irrintzi burdinazko eskultura (1962) eta 
hamar marrazki aurkeztu zituen9. 

7  Concurso para la Basílica de Nuestra Señora de Aránzazu. Madrid : Dirección General de Bellas Artes, 1962.
8  “Laura Esteve, Miguel Álvarez y Remigio Mendiburu, premiados en el Certamen de Artes Plásticas”, El Diario Vasco, 1962ko otsailaren 16a, 

2. or.; “Ayer se celebró un interesante coloquio en ‘Agora’ sobre artes plásticas”, El Diario Vasco, 1962ko otsailaren 21a, 2. or.; I Certamen 
Nacional de Artes Plásticas. [Erak. kat.]. Madrid : Servicio Nacional de Educación y Cultura, 1962; Santiago Arbos Balleste. “El I Certamen 
Nacional de Artes Plásticas es un gran éxito”, ABC, 1962ko abenduaren 6a, 23. or.

9  Néstor Basterrechea : Remigio Mendiburu : Obras. [Erak. liburuxka]. Hondarribia : Castillo de Carlos V, 1962; Euskal artea eta artistak 60ko 
hamarkadan. [Erak. kat.]. Donostia : Gipuzkoako Foru Aldundia, Koldo Mitxelena Kulturunea, 1995, 361. or.

Bonifacio Alfonso, Mendiburu, Balerdi eta Zumeta, Hiru margolari eta eskultore bat erakusketan,  
Donostiako Artearen Udal Aretoetan, 1961ean. Atzean, Mendibururen lanak

1963
Denbora galdua margolanarekin (1962) bigarren saria –Darío de Regoyos izenekoa– lortu zuen, Vicente 
Ameztoyrekin partekatua, Donostiako Aranaz Darrás aretoak antolatutako Gabonetako XII. Lehiaketan 
(1962ko abenduak 21-1963ko urtarrilak 24); lehiaketa hartan parte hartu zuten, halaber, honako hauek: Ama-
ble Arias, Gonzalo Chillida, María Paz Jiménez, Rafael Ruiz Balerdi, José Antonio Sistiaga eta José Luis 
Zumeta. Eduardo Chillida, Néstor Basterretxea, Luis Peña Ganchegui, Carlos Rivera, Alberto Clavería eta 
José Rogelio Buendía epaimahaikideen erabakiak eztabaida piztu zuen, saririk jaso ez zuen artista talde 
batek protesta egin ostean10.
Quousque tandem…! liburuan, martxoan argitaratua, Jorge Oteizak Mendibururen 1962ko Talua bat erre-
produzitu zuen. Mendibururi ez zitzaion gustatu Oteizak bere lanari buruz egindako irakurketa. Urte hartako 
ekainean, El Bidasoa egunkariak bi artistek gaiaren gainean idatzitako hainbat artikulu argitaratu zituen11.

10  XII Certamen de Navidad. [Erak. liburuxka]. San Sebastián : Sala Aranaz Darrás, 1962; Torres Murillo. “XII Certamen de Navidad : Desacuerdo”, 
El Diario Vasco, 1963ko urtarrilaren 15a, 7. or.

11  Mendiburu Artxiboa; Remigio Mendiburu. “Aportación estética al ‘Quousque Tandem…!’ de Oteiza”; “Portazo en mi espalda”, El Bidasoa, 
1963ko ekainaren 22a; Jorge Oteiza. Quousque tandem...! : ensayo de interpretación estética del alma vasca. Alzuza, Navarra : Fundación 
Museo Jorge Oteiza, 2007, 325., 362., 749. or.; (ed. kritikoa).

Mendiburu Enbor barru (1963) lanaren ondoan, 1960ko 
hamarkadaren erdialdean. Argazkia: Luis Vallet 

Mendiburu Hondarribiko lantegian Ukabila mailu egite-
ko prozesuan, c. 1962-1963. Argazkia: Luis Valle

Abuztuan, Herrien batasuna monumentua inauguratu zuen Jaizkibel mendian (Gipuzkoa). Mugarriari ome-
naldia egiteko eta Hondarribia eta Pasaia herri mugakideen arteko anaitasun ikur gisa eraikia, burdinazko 
estela da, erdian harri biribilduzko pieza bat duena12.

1964
Burdinazko pieza eskultoriko fin bat egin zuen, izenbururik gabea, zimurtsua eta formarik gabea. Hurrengo 
urteetan, hainbat pieza egin zituen material horrekin, xaflekin irudi itxi eta globuludunak sortuta.

1965
Hainbat erakusketa kolektibotan erakutsi zuen bere lana. Bartzelonan, parte hartu zuen René Metrás gale-
riako Gure garaiko presentziak erakusketan, baita Arte berriaren erakusketa [ABE] 65 izenekoan ere, Cercle 
Artístic de Sant Lluceko Ciclo Arte de Hoyk antolatu zuena Antic Hospital de la Santa Creun (martxoak 5-21); 
euskal ordezkari bakarra izan zen bertan parte hartu zuten hemezortzi espainiar sortzaile garaikideen artean. 
Erakusketa hartan Aintzako dolarea –Dolarea eta Dolareari omenaldia ere deitua– eta Alarma oihartzu-
na egurrezko eskulturak aurkeztu zituen13. Parte hartu zuen, halaber, Hondarribiko Karlos V.aren Gazteluan 

12  “Un monumento instalado en el Jaizkibel simboliza la hermandad de Fuenterrabía y Pasajes”, El Diario Vasco, 1963ko abuztuaren 20a, 7. 
or.; Javier de Aramburu. “Remigio Mendiburu : el monumento al ‘mugarri’, en el Jaizkibel, una obra que hace año y medio que no se ha 
inaugurado”, La Voz de España, 1964ko irailaren 8a, 20. or.

13  MAN 65 : Ciclo Arte de Hoy. [Erak. kat.]. Barcelona : Sala Municipal de Exposiciones, 1965.

Mendiburu Hondarribiko lantegian, c. 1966. Argazkia: A. Lurie Waintrob-Sidney Wantrob. Budd Studio

Mendiburu Hondarribiko lantegian, Chillidarekin, 1960ko hamarkadaren erdialdean.  
Argazkia: A. Lurie Waintrob-Sidney Wantrob. Budd Studio

Mendiburu Ukabila mailu lanaren ondoan, Hondarribiko lantegiaren kanpoaldean, 1960ko hamarkadaren erdialdean. 
 Argazkia: FotoKruz

egin zen Egungo artea erakusketan (abuztuak 5-iraila). Madrilgo Edurne galeriak Juana Mordó galeriaren 
laguntzaz antolatutako erakusketa hark Espainiako zein nazioarteko hirurogeita sei artistaren margolanak, 
eskulturak eta tapizak bildu zituen, Asger Jorn, Hans Hartung edo Joan Semmel artistenak, besteak beste, 
eta horien artean zeuden Néstor Basterretxea, Eduardo Chillida eta Vicente Ameztoy euskal artistak14.
Txalaparta sortu zuen, taket bertikalez zeharkatutako gorputz horizontal batek osatutako egurrezko eskultu-
ra, euskal instrumentu herrikoia gogorarazten duena. Ordutik aurrera, egurra izan zen Mendibururen lanaren 
oinarria15.
Abuztuan, bakarkako erakusketa eskaini zuen Donostiako Aranaz Darrás aretoan, eta burdinazko sei eskultu-
ra eta egurrezko beste sei aurkeztu zituen, horien artean Aizkolari (1964). Erakusketaren harira argitaratutako 
liburuxkan artistak bere lanari buruz idatzitako euskarazko poema bat ageri zen16. Handik gutxira, bakarkako 
beste erakusketa bat egin zuen Madrilgo Neblí aretoan (urriak 19-azaroak 2), eta Txalaparta aurkeztu zuen. 
Erakusketaren katalogoak barne hartzen zuen José María Moreno Galvánen testu bat, eta, erakusketa ze-
la-eta, urriaren 31n txalaparta kontzertua eman zuten aretoan, Luis de Pabloren sarrerarekin. Luis de Pablo 
izan zen Mendibururen eskutik txalapartarenganako interesa agertu zuen abangoardiako lehen musikaria17.
New Yorkeko Budd Studioko Abraham Lurie eta Sidney Waintrob estatubatuar argazkilariak Mendiburuk 
Hondarribian zuen tailerrera hurbildu ziren Eduardo Chillidarekin, eta argazki erreportajea egin zuten.
1960ko hamarkadaren erdialdean, Mendiburuk Juan Huarte enpresaburu eta bildumagilea ezagutu zuen Jor-
ge Oteizaren bitartez. Juan Huartek, Jesús anaiarekin batera, obra garrantzitsuak erosi zizkion Mendibururi. 
Huarte familiak urte haietan euskal artistekin gauzatu zuen ohiko mezenasgoaren adibide izan zen kasu hori.

1966
Urte horretan hasi zen Mendibururen proiektu eskultorikoaren aldirik emankorrena, eta funtsezkoa izan zen 
artistaren ibilbidean, erakusketa oso garrantzitsuetan parte hartu zuelako. 
Jorge Oteiza, Eduardo Chillida, Néstor Basterretxea, Rafael Ruiz Balerdi, Amable Arias, José Luis Zumeta 
eta José Antonio Sistiagarekin batera, Euskal Eskolaren baitako Gaur Taldea sortu zuen; taldearen aur-
kezpena eta lehen erakusketa Donostiako Barandiarán galerian egin zuten (apirilak 28-maiatza), Dionisio 
Barandiaránek aurreko urteko azaroan irekitako galerian. Erakusketaren katalogo zainduan jasota zegoen 
taldearen sortze manifestua, Euskal Eskolaren Bizkaiko, Arabako eta Nafarroako taldeen sorrera iragartzen 
zuena, eta bertan ageri zen erakusketan ikusgai zeuden hamabost margolanen eta zortzi eskulturen zerrenda. 
Mendibururen kasuan, zerrendan erregistratutako lanak ez ziren izan azkenean aurkeztutakoak, adibidez, 
Txalaparta (1965), aretoko argazkietan ikus zitekeena. Erakusketa osatzeko, hitzaldiak eta poesia esperi-
mentaleko nahiz musika garaikideko saioak ere eskaini ziren; gertaera horrek gogoberotasun handia eragin 
zuen euskal artearen testuinguruan, eta aldi berean euskal testuinguruan zein nazioartean errotu zitekeen 
abangoardiako tradizio berria sortu nahi zuen mugimendu kulturalaren katalizatzaile bihurtu zen18.
Jarraian, Gaur Taldeak aurkezpena egin zuen Bilboko Arte Modernoaren Museoan (egungo Arte Ederren Mu-
seoa, abuztuak 21-irailak 12), Bizkaiko Emen taldearekin batera –katalogoan erregistratuta zeuden Mendi-
bururen Txalaparta eta Alarma oihartzuna (c. 1966) piezak–, baita Gasteizen ere, Arabako Museo Probintzia-

14  Euskal artea eta artistak 60ko hamarkadan. [Erak. kat.]. Donostia : Gipuzkoako Foru Aldundia, Koldo Mitxelena Kulturunea, 1995, 399. or.
15  Fernando Golvano. “La txalaparta de Mendiburu : un emblema escultórico y cultural”, Miaka 4 : Cuadernos de investigación. San Sebastián : 

San Telmo Museoa, 2021.
16  J. L. Seisdedos. “El escultor Remigio Mendiburu aprovecha este verano para trabajar y exponer su obra”, El Diario Vasco, 1965eko abuztuaren 

18a, 16. or.; Esculturas : Mendiburu. [Erak. liburuxka]. San Sebastián : Sala Aranaz Darrás, 1965.
17  Esculturas : Mendiburu. [Erak. kat.]. Madrid : Sala Neblí, 1965.
18  Euskal artea eta artistak 60ko hamarkadan. [Erak. kat.]. Donostia : Gipuzkoako Foru Aldundia, Koldo Mitxelena Kulturunea, 1995, 411. or.; Gaur 

Taldea : Barandiaran Galeria. [Erak. kat.]. San Sebastián : Fundación Donostia/San Sebastián ; San Telmo Museoa, 2016, 21. or.

lean (egungo Arte Ederren Museoa, urriak 29-azaroak 13), Emen taldearekin eta Arabako Orain taldearekin 
batera. Azken erakusketa horretan gatazkak izan ziren azkenean, Bizkaiko taldeko kide batzuk hautatu eta 
gero baztertu egin zituztelako. Adostasunik lortu ez zenez, Emen taldeko kiderik gabe inauguratu zen, Gaur 
Taldeko zortzi kideekin eta Orain taldeko bostekin. Mendiburuk erakusketaren instalazioan parte hartu zuen, 
Carmelo Ortiz de Elgea, Juan Mieg, Joaquín Fraile artistekin eta Javier Serrano kritikariarekin batera19.
Maiatzean, Juan José Alkain “Udarregi” bertsolariaren omenezko eskultura inauguratu zuen Usurbilen (Gi-
puzkoa). Brontzezko konposizio kubikoa zen, akabera informalekoa. 
Veneziako XXXIII. Bienalean parte hartu zuen (ekainak 18-urriak 16), hau da, bere lana nazioarteko testuin-
guru artistikoan aurkeztu zuen estreinakoz. Luis González Robles komisarioak hogeita bost artista aukeratu 
zituen Espainiaren Pabiloirako; asmotzat zuen Espainiako artearen esperientzia eta ñabardura askotari-
koak biltzea, Madrilgo eta Bartzelonako erdiguneetatik haratago, eta era askotako proposamenak onartu 
zituen, barne hartzen zituztenak espresionismo abstraktua, informalismoa, irudiaren berrinterpretazioa edo 
neokonstruktibismoa20. Mendibururen partaidetzaren harira argitaratutako koaderno handian, jasota zeuden 
Dunbots (1965), Ukabila mailu (1966), Txalaparta eta Enbor barru (1963) lanen irudiak, baita artistaren Ve-
neziara poema ere21.

19  Euskal artea eta artistak 60ko hamarkadan. [Erak. kat.]. Donostia : Gipuzkoako Foru Aldundia, Koldo Mitxelena Kulturunea, 1995, 418., 423.-
425., 547. or.

20  Artista hauek parte hartu zuten: Andreu Alfaro, María Droc, Federico de Echevarría, Juana Francés, Amadeo Gabino, José Luis Galicia, Pedro 
A. García Ramos, José Luis García Severo, Juan Genovés, Juan Giralt, Manuel Gómez Raba, Francisco Hernández, José María Iglesias, 
Antonio Lorenzo, Juan Martín de Vidales, Manuel Méndez, Remigio Mendiburu, Jesús Núñez, Francisco Peinado, Dimitri Perdikidis, Joaquín 
Rubio Camín, Eduardo Sanz, Salvador Soria, Vicente Vela eta Ignacio de Yraola. Un siglo de arte español en el exterior : España en la Bienal de 
Venecia, 1895-2003. Madrid : Ministerio de Asuntos Exteriores, Dirección de Relaciones Culturales y Científicas ; Turner, 2003, 60., 139. or.

21  Mendiburu. [Erak. liburuxka]. Venezia, 1966.

Veneziako XXXIII. Biurtekoan Mendiburuk izandako parte-hartzearen  
katalogoa. Dunbots ageri da haren azalean. 1966

Madrilgo Juan March Fundazioak arte sorkuntzarako beka bat eman zion, eta horri esker brontzez moldatu-
tako eskultura lanen multzoa sortu zuen hurrengo urtean zehar22.

1967
Kabia seriea egin zuen, egitura nahasi fin eta linealak zituzten brontzezko konposizio txikiak.
Euskal Eskolako artista nagusiekin batera, euskal jatorriko ministroentzako gutuna sinatu zuen, Agustín Iba-
rrolaren atxiloketa argi zedin eskatzeko23.

1968
Mendibururen zenbait eskultura agertu ziren Néstor Basterretxeak eta Fernando Larruquertek egindako Ama 
Lur filmean, Donostiako Zinemaldian estreinatu zutena (uztailak 10).
Interesa piztu zioten arkitekto batzuk ezagutzeko asmoz, Finlandiaraino bidaiatu zuen autoz José Antonio 
Sistiagarekin eta Santiago Aizarnarekin, Europako hainbat hiritatik igarota24.
Bartzelonako Eskultura Garaikidearen I. Erakusketan parte hartu zuen, Mundi Art galerian (irailak 21-urriak 
20); Espainia osoko hogeita hemezortzi artistaren lanak zeuden ikusgai25.
Enkarguz, mural bat egin zuen, José Luis Zumetarekin eta José Antonio Sistiagarekin batera, Donostiako 
Pinudi plazako Euskadiko Kutxaren fatxadan; ondoren mural hori kendu, eta zatikatu egin zuten26.
Zintzarrian oinarritutako eskultura mugikor eta soinuduna garatu zuen, egurrez eta metalez egina, Arant-
zazuko gurutze bide baterako27.
Xabier Leteren Egunetik egunera orduen gurpilean poema liburuaren azala diseinatu zuen (Cinsa argitaletxea).
Txori askeentzako kaiola egurrezko eskultura egin zuen: idulki bertikala eta adakera konplexua goialdean, for-
malki eta poetikoki iradokitzailea. Izenburu bereko beste pieza bat ere sortu zuen, konposizio nahasiagokoa, 
gaur egun desagertuta dagoena.
Abenduan, Zer da la ta zer da la? erakusketa antolatu zuen Hondarribiko tailerrean, Gaur Taldeko kideen 
lanekin: Rafael Ruiz Balerdi, José Antonio Sistiaga, José Luis Zumeta eta Mendiburu berarenekin. Erakuske-
ta hartan, ikusgai egon zen Hondarribiko aireportuan esku-hartze artistiko bat egiteko proiektu handinahia, 
taldeak garatu zuena Jorge Oteizaren gidaritzapean. Urtebetez lanean aritu ostean, azkenean ez zen gauzatu, 
eta Miguel Echauriri esleitu zioten proiektua28.
Bakarkako erakusketa egin zuen Donostiako Huts galerian (1968ko abenduak 21-1969ko urtarrilak 30); egu-
rrezko zazpi eskultura aurkeztu zituen, horien artean Ukabila mailu (1966), Txalaparta (1965) eta Txori aske-
entzako kaiola lanaren 2. pieza, eta brontzezko beste zazpi, Juan March Fundazioak emandako bekari esker 
sortuak.

22  Juan March Fundazioko artxiboa.
23  1967ko maiatzaren 18ko gutuna. Mendiburu Artxiboa.
24  Mitxel Ezquiaga. “Escultores ‘on the road’”, El Diario Vasco, 2014ko uztailaren 19a.
25  “I Salón de Escultura Contemporánea”, ABC, 1968ko abenduaren 20a, 52. or.
26  Euskal artea eta artistak 60ko hamarkadan. [Erak. kat.]. Donostia : Gipuzkoako Foru Aldundia, Koldo Mitxelena Kulturunea, 1995, 470. or.
27  Mendiburu Artxiboa.
28  Euskal artea eta artistak 60ko hamarkadan. [Erak. kat.]. Donostia : Gipuzkoako Foru Aldundia, Koldo Mitxelena Kulturunea, 1995, 469. or. 

Néstor Basterretxearen kartela Mendiburuaren Txalapartaren irudiarekin, Ez dok Amairuk 1968an  
Bilboko Santiago Apostolua antzokian emandako kontzerturako

1969
Bakarkako beste erakusketa bat egin zuen Bilboko Grises galerian (otsailak 15-28), eta erakusketaren liburu-
xkak artistak bere lanari buruz egindako adierazpen batzuk jaso zituen, baita Arantzazun gurutze bide bat 
egiteko proiektuaren eskema ere29. 
José Luis Zumeta, José Antonio Sistiaga, Rafael Ruiz Balerdi, Néstor Basterretxea eta Carmelo Ortiz de El-
gearekin batera parte hartu zuen Gaur Taldeko kideen lan grafiko, marrazki eta jostailuen erakusketa batean, 
Bilboko Grises galerian (apirilak 25-maiatzak 2). Donostiako Huts galerian ere aurkeztu zuten erakusketa 
(maiatzak 4-30). Galeriak eskatuta, Mendiburuk kartel bat aurkeztu zuen, Jorge Oteizaren buru batean oina-
rritutako konposizioa30.
Urte amaieran eta hurrengo hilabeteetan, Debako Arte Esperimentaleko Eskola abian jartzeko prestaketa 
bileretan eta ondorengo izapideetan parte hartu zuen. Jorge Oteizak sustatu eta Ostolaza Kultura Fundazioak 
sortutako proiektu hark 1970ean hasi zuen ibilbidea, baina porrot egin zuen, ez baitzuen lortu Euskal Herriko 
abangoardiako erakunde artistiko bihurtzea31.

1970
1969tik 1970era bitartean Zugar sortu zuen, egurkiak pilatuz eta lotuz eratutako eskultura handia, hutsunea 
zuena eta barnean tutu itxurako zutabez eutsita zegoena. Lan horrekin eman zion hasiera informalismoa eta 
euskal iruditeria herrikoia sintetizatzen zituzten lanen multzoari. 

29  Remigio Mendiburu : esculturas. [Erak. liburuxka]. San Sebastián : Huts, 1968; Antonio Viglione. “Exposición de Remigio Mendiburu”, La Voz 
de España, 1969ko urtarrilaren 19a; Remigio Mendiburu. [Erak. liburuxka]. Bilbao : Galería Grises, 1969; Manuel Llano Gorostiza. “Esculturas de 
Remigio Mendiburu, en ‘Grises’”, El Correo Español, 1969ko otsailaren 21a, 19. or.

30  Euskal artea eta artistak 60ko hamarkadan. [Erak. kat.]. Donostia : Gipuzkoako Foru Aldundia, Koldo Mitxelena Kulturunea, 1995, 474. or.; “El 
arte, actualidad : exposición de grabado, serigrafía y escultura móvil del Grupo Gaur”, La Voz de España, 1969ko maiatzaren 4a, 15. or.

31  Leire Makazaga ; Miren Vadillo. La Escuela Experimental de Arte de Deba : una apertura a la vanguardia. Deba : Debako Ostolaza Kultur 
Elkartea, 2005, 20.-30., 56. or.

Mendiburu, Izenbururik gabe [Hegaldi denbora] lana sortzeko prozesuan, c. 1971

Mendibururen obra ikusgai egon zen María Dapenak Santurtzin (Bizkaia) sortu eta gutxi iraun zuen Arteta 
aretoak antolatu zituen aldi baterako bi erakusketetan: lehenengoak, Euskal artea gaur (apirilak 18-maiat-
zak 3), hirurogeita hamar bat euskal artista bildu zituen, taldeka eta lurraldeka antolatuta; bigarrenak, Arte 
garaikidea (maiatzak 16-ekainak 6), ehun bat euskal artistaren eta espainiarren lanak erakutsi zituen bi 
fasetan32. 
Euskal pintura eta eskultura garaikidea erakusketa kolektiboan parte hartu zuen, Mexikoko Arte Ederren 
Jauregian (urriak 21-azaroak 23). Mexikoko Euskal Etxeak eta Mexiko Hiriko Arte Ederren Institutu Nazio-
nalak antolatutako erakusketa hori Gerra Zibilaren ostean egindako euskal artearen nazioarteko lehenengo 
erakusketa izan zen. José Luis Merinoren aukeraketak eztabaida piztu zuen kanpoan geratu ziren artisten 
artean, eta agerian geratu ziren Euskal Herriko abangoardiako taldeen arteko desadostasunak. Erakusketan 
hogeita hamarretik gora lan zeuden ikusgai, honako artista hauenak: Bonifacio Alfonso, José María Cundín, 
Agustín Ibarrola, Rafael Bartolozzi, Rafael Ruiz Balerdi, José Antonio Sistiaga, José Luis Zumeta, Néstor 

32  Mari Dapena : artista baten konpromisoa. [Erak. kat.]. Gernika-Lumo : Bizkaiko Batzar Nagusiak, 2016, 99., 112. or.

Larrea (ezkerrean), Mendiburu (erdian) 
eta Basterretxea (eskuman), “Euskal 
margolaritza eta eskultura garaikidea” 
erakusketan, Mexikoko Arte Ederren 
Jauregian, 1970ean. Basterretxearen 
aldamenean Rufino Tamayo dago 

Mendiburu, Basterretxea eta Larrea, 
“Euskal margolaritza eta eskultura 
garaikidea” erakusketan, Mexikoko Arte 
Ederren Jauregian, 1970ean. Larrearen 
ezkerrean José Luis Merino dago

Basterretxea, Eduardo Chillida, Vicente Larrea eta Mendiburu bera, zeinak Zugar eskultura aurkeztu zuen. 
Mendiburuk Mexikora bidaiatu zuen antolatzaileekin (Basterretxea eta Larrea), eta euskal artearen orduko 
egoerari buruzko mahai-inguru batean parte hartu zuen33.
Jorge Oteiza, Agustín Ibarrola eta beste artista batzuekin batera gonbidatu zuten Bilboko Arte Ederren Goi 
Eskola sortu berrian irakasle gisa aritzera; Eskola Arkeologia eta Etnografia Museoan jarri zuten martxan, 
José Milicua Illarramendiren zuzendaritzapean. Eskola sortu zenetik, 1978an fakultate bihurtu zena, hainbat 
ahotsek kritikatu zuten izaera interbentzionista zuela eta lotura eskasa zuela euskal testuinguru artistikoare-
kin; horrek berarekin ekarri zuen abangoardiari lotutako bertako artista nagusien gaitzespena34.

1971
Herri txistu otsa egin zuen, altzairu herdoilgaitzezko lerro tubularren konposizio bertikal izugarria: sigi-sa-
ga eginez igotzen zen Donostiako Askatasunaren hiribideko 1. zenbakiko etxebizitza eraikin berri baten fa-
txadan35. Proiektuaren ekimena Mikel Forkadak sustatu zuen, leku horretan kokatuta zegoen eta 1969an 
Mendiburuk bere obra aurkeztu zuen Huts galeriako zuzendariak. Forkadak iradoki zion Juan José Areizaga 
etxebizitza sustatzaileari lan hori Mendibururi eskatzeko.
Metala artean III. Erakusketa Nazionalean (apirilak 14-19) parte hartu zuen, Metalezko Artearen Espainiako 
VI. Erakustazokan egin zena, Valentzian. Hogeita hamar artista espainiarren lanak aurkeztu ziren bertan, hala 
nola Ricardo Ugarte eta Remigio Mendibururenak; azken horren Hegaldi denbora brontzezko lana (c. 1971) 
katalogoan ageri zen36.
Azken ekoizpenaren lagin garrantzitsua aurkeztu zuen Bilboko Mikeldi galerian (maiatzaren 19tik aurrera). 
Bertan ikusgai zeuden, besteak beste, Zugar galanta (1971) –forma aldetik Zugar (1969-1970) lanaren ant-
zekoa baina handixeagoa– eta Sustraiak (c. 1970-1971) –idulki gisa lau angeluko egitura zuena, eta elkartu-
tako egurkiz osatutako gorputz dinamiko eta informala goialdean, eta Bilboko Arte Ederren Museoak erosi 
zuena–, baita egurrezko erliebeak, 1970ean egindako brontzezko eskultura txikiak eta aurreko zenbait pieza, 
hala nola Goierliebea akazian (1963). Erakusketaren liburuxkan, artistak azaldu zuen bere azken lanak bene-
tako harremana zuela “egoera iragankor batekin”37.
Barakaldoko Udalaren (Bizkaia) erakusketa aretoan antolatutako Euskal artearen erakusketan parte hartu 
zuen (1971ko abendua-1972ko otsaila). Jendeak “Bereizkuntzarik gabea” deitu zion erakusketa horri, berre-
hundik gora artistak parte hartu baitzuten, uztailean leku berean egindako Arte Plastikoen I. Erakusketaren 
inguruan sortutako polemikaren ostean hautapen irizpiderik gabeko deialdi irekia egin zelako. Mendiburuk 
elkarri lotutako enbor pila bat zintzilikatu zuen sabaitik. Katalogoan jasota zegoen haren Gizon zati batent-
zako tortura lanaren irudia (1970)38.

33  Pintura y escultura vasca contemporáneas. [Erak. liburuxka]. México D. F. : Centro Vasco, A. C. ; Instituto Nacional de Bellas Artes, 1970; Miren 
Vadillo. La trama del arte vasco en los años 70. Leioa : Universidad del País Vasco/Euskal Herriko Unibertsitatea, 2018, 370. or. (argitaratu 
gabeko doktorego tesia).

34  Ana María Guasch. Arte e ideología en el País Vasco : 1940-1980. Torrejón de Ardoz (Madril) : Akal, 1985, 189. or.
35  Mitxel Ezquiaga. “Así nació la gran escultura colgada en la fachada”, El Diario Vasco, 2020ko azaroaren 30a, 64.-65. or.
36  El metal en el arte. [Erak. kat.]. Valencia : VI Feria Española de Arte en Metal, 1971.
37  Mendiburu. [Erak. liburuxka]. Bilbao : Mikeldi, Galería de Arte 1971; Javier Viar. Historia del arte vasco : de la Guerra Civil a nuestros días 

(1936-2016), I. lib. Bilbao : Museo de Bellas Artes de Bilbao = Bilboko Arte Ederren Museoa, 2017, 238. or.
38  Exposición de arte vasco. [Erak. kat.]. Barakaldo : Ayuntamiento de la Anteiglesia, 1972; Enciclopedia Universal Ilustrada. Europeo-Americana, 

6. lib. (1934-2002). Madrid : Espasa-Calpe, 2002, 4690. or.

1972
Espainiako artista talde batek lanak eman zizkion Txileko Arte Garaikideko Museoari, José María Moreno Gal-
vánen bitartekaritzari esker, eta Mendiburu horietako bat izan zen. Salvador Allendek herrialdean abiarazitako 
berregituraketa soziopolitiko eta ekonomikoaren baitan sortu zen museoa, eta Mendiburuk egurrez egindako 
lau angeluko konposizioa eman zuen, izenbururik gabea. Museoan ikusgai egon zen (1973ko apirila) Debako 
Eskolaren ingurunetik dohaintza egin zuten euskal artisten lanekin batera. Augusto Pinocheten diktadurari 
erantzuteko, Salvador Allende Erresistentziaren Nazioarteko Museo gisa berrantolatu ostean, Mendiburuk 
erakundeari egindako beste dohaintza sorta batean parte hartu zuen berriro, 1977an; erakundeak bere bildu-
mak Espainian ezagutzera emateko erakusketak antolatu zituen 1977tik 1979ra bitarte39.
Euskal Artearen I. Erakusketan parte hartu zuen; Tolosako Zabala Jauregian (Gipuzkoa) antolatu zen (maiatzak 
6-21), I. Euskal Kultur Hamabostaldia zela-eta. Bertan, Euskal Eskolako kide nagusien eta sortzaile gazteagoen 
hirurogeita sei lan zeuden ikusgai. Mendiburuk Zugar (1969-1970) eta Gizon zati batentzako tortura (1970) 
aurkeztu zituen40.
Iruñeko Topaketen baitan Nafarroako Museoan antolatu zuten Egungo euskal artea erakusketan parte hartu 
zuen (ekainak 26-uztailak 3). Huarte familiak babestu eta José Luis Alexancok zein Luis de Pablok sustatu zuten 
ekitaldi hark nazioarteko azken korronteetako adierazpen ugari bildu zituen. Santiago Amón kritikariak koordi-
natuta, erakusketak abangoardiarekin lotutako hemeretzi euskal artistaren lanak erakutsi zituen, eta eztabaida 
piztu zuen, Dionisio Blancoren eta Xabier Morrásen lanak zentsuratu zirelako, Eduardo Chillidak bere eskultura 
bat kendu zuelako eta Jorge Oteizak uko egin ziolako parte hartzeari. Mendiburuk izenbururik gabeko egurrezko 
eskultura bat aurkeztu zuen (1971), eta Gorputz enbor (1970) lanaren bertsio bat, altzairu herdoilgaitzez, kobrez 
eta brontzez egina, baita zenbait konposizio abstraktu ere, guzti-guztiak urte hartan eginak, paperean, koloretako 
errotuladorez. Horiez gainera, Zugar galanta (1971) ere aurkeztu zuen, museoaren barnealdean instalatua. Artze 
anaiek txalaparta kontzertua eman zuten, Luis de Pablok gonbidatuta41.
Urte amaieran, lau pieza aurkeztu zituen Euskal Artearen I. Erakusketa izeneko erakusketa kolektiboan, Azpei-
tiko Antxieta Etxean (Gipuzkoa) egin zena, Urolako Ibarreko Biltzarrak jardunaldien baitan (abenduak 7-17); 
erakusketa hartan ikusgai egon ziren Gipuzkoako hogeita bederatzi artistaren ehun eta hamasei lan42. La Es-
trella Aseguru Taldeak bere Madrilgo egoitzan antolatu zuen Espainiako Eskultura Garaikidearen I. Zikloan ere 
parte hartu zuen (azaroak 17-abenduak 7). Erakusketak hamaika artistaren lanak bildu zituen, eta katalogoan 
jasota zegoen Mendibururen Biotz dardara (1971) eskulturaren irudia43.

1973
Eskultura publiko bat inauguratu zuen, elkarri akoplatutako burdinazko forma dinamikoen erliebea, Donostiako 
Amara auzoan, autobidean sartzeko lurpeko igarobidean. 2017an, hiriko Néstor Basterretxea plazara lekualda-
tu zuten eskultura, Tabakalera ondora.

39  Daniel Palacios González. “Euskadi con el pueblo chileno : donaciones de artistas vascos y navarros al Museo de la Solidaridad Salvador 
Allende”, Ars Bilduma. Vitoria-Gasteiz : Universidad del País Vasco/Euskal Herriko Unibertsitatea, Arte eta Musikaren Historiaren Saila, 6. zk., 
2013, 125. or.; 40 años Museo de la Solidaridad por Chile : fraternidad, arte y política, 1971-1973. Santiago de Chile : Museo de la Solidaridad 
Salvador Allende, 2013, 167. or.

40  Euskal Kultur Hamabostaldia : arte erakusketa. [Diptikoa]. Tolosa : s.n., 1972.
41  Encuentros : Pamplona, 26.VI - 3.VII, 1972. Madrid : Alea, 1972; José Antonio Sistiaga. Encuentros 72-Pamplona-Encierros 72. [Filma]. Euskadiko 

Filmategia, 1972. Hemen ikusgai: http://www.filmotecavasca.com/es/encuentros-72-pamplona-encierros-72 [kontsulta: 2020ko irailaren 1a]; Los 
Encuentros de Pamplona en el Museo Universidad de Navarra. Pamplona : Museo Universidad de Navarra, 2017, 62., 233., 250., 352., 391. or.

42  Exposición de arte vasco. [Erak. liburuxka]. San Sebastián : Caja de Ahorros Provincial de Gipuzkoa, 1972.
43  1er Ciclo de Escultura Española Contemporánea. [Erak. kat.]. Madrid : Grupo Asegurador La Estrella, 1972.

Néstor Basterretxea, Eduardo Chillida, Jorge Oteiza eta Ricardo Ugarterekin batera parte hartu zuen Madrilgo 
Skira galeriak antolatutako 5 euskal eskultore erakusketan (urtarrilak 12-otsailak 12), zeinaren inaugurazioan 
hitzaldia eman baitzuen Julio Caro Barojak. María Moreno Galvánek Triunfo aldizkarian argitaratutako kritikak 
erakusketa “egiaz apartekoa eta funtsezkoa” zela zioen, eta idatzitakoari laguntzen ageri ziren Zugar eskultu-
raren (1969-1970) eta Oteizaren pieza baten irudiak44.
Haren lana ikusgai egon zen hamasei euskal artistaz osatutako talde batek aurreko urtean hildako Manolo 
Mirallesen omenez Bilboko Aritza galerian egindako erakusketan (martxoak 23-apirilak 8). Galeria hori hilabete 
hartan bertan jarri zuen martxan Sol Panerak45.
Zugar (1969-1970) aurkeztu zuen Arte berriaren erakusketa [ABE] 73 erakusketan. Joan Miróren omenez an-
tolatu zuten, eta maiatzean egin zen Bartzelonako hainbat galeria eta aretotan. Erakusketan ikusgai zeuden 
hirurogeita bost artista nazionalen lanak46. Aldi berean, Tolosako Euskal Kultur Hamabostaldiaren bigarren 
edizioaren baitan, Euskal Artearen II. Erakusketan parte hartu zuen (maiatzak 5-20), udalerri horretako Zabala 
Jauregian antolatu zena, berrogeita bost artistaren laurogeita zazpi lanekin47. 
Ez zuen parte hartu nahi izan Barakaldoko Udalaren Erakusketa Aretoak hartu zuen Arte Plastikoen II. Erakuske-
tan (maiatza-ekaina); erakusketaren helburua orduko espainiar artea ezagutzera ematea zen, baina hautatuak 
izan ziren zenbait artistak uko egin zioten parte hartzeari, erakusketa diskriminatzailea iruditzen zitzaielako. 
Zenbait gipuzkoarrek, Néstor Basterretxeak –hautaketaren arduraduna–, Rafael Ruiz Balerdik, José Luis Zu-
metak, Juan Luis Goenagak eta Mendiburuk berak, probintzia duintasunez ordezkatuta egoteko gutxienez ho-
gei artistak agertu behar zutela argudiatu zuten48.
Azaroan bakarkako erakusketa egin zuen Bilboko Lúzaro galerian, non egurrezko pieza handiak eta brontzezko 
beste txikiago batzuk erakutsi baitzituen, baita Mikeldi galerian ere. Mikeldiko erakusketak serigrafiak, marraz-
kiak eta eskulturak bildu zituen, eta liburuxkan hirurogeiko hamarkadaren hasierako brontzezko Talua bat ageri 
zen, eta José María Moreno Galvánen testua. Testu horrek artistaren obra aztertzen zuen, eta baieztatzen zuen 
Gipuzkoan zegoela Europa osoko eskultura kontzentrazio handiena, Oteiza, Chillida eta Mendibururi esker49.
Joan Miróren 80. urteurrenaren harira Palmako Arkitektoen Elkargoan egin zen Miró 80 erakusketan parte har-
tu zuen (azaroak 15-urtarrilak 15). Ehun eta hamazazpi artistaren piezak zeuden ikusgai, horien artean Bonifa-
cio Alfonso, Carmelo Ortiz de Elgea, Ramón Carrera, Eduardo Chillida, Juan Mieg, José Luis Zumeta eta Rafael 
Bartolozzi euskal artistenak. Katalogoan hirurogeiko hamarkadaren hasierako brontzezko Talua bat ageri da50.
Santa Cruz Tenerifekoan egindako Kaleko Eskulturaren I. Nazioarteko Erakusketan parte hartu zuen (1973ko 
abendua-1974ko urtarrila). Kanarietako Arkitektoen Elkargo Ofizialak antolatutako erakusketa hark nazioko 
zein nazioarteko berrogeita bi sortzaile bildu zituen, hala nola Ossip Zadkine, Eduardo Paolozzi, Óscar Domín-
guez, Julio González, Alexander Calder, Henry Moore, Jesús Rafael Soto edo Niki de Saint Phalle, baita Néstor 
Basterretxea eta Ricardo Ugarte euskal sortzaileak ere. Mendiburuk 13rako dadoa aurkeztu zuen García Sana-
bria parkean, hormigoi zulodunezko horma lodiak zituen labirinto itxurako eskultura handia, zeinaren oinplanoa 
lauburuan oinarrituta baitzegoen. Erakusketaren planoarekin argitaratutako liburuxkan jasota zegoen José 
María Moreno Galvánek artistaren lanari buruz idatzitako testua51.

44  5 escultores vascos : Néstor Basterrechea, Eduardo Chillida, Remigio Mendiburu, Jorge Oteiza, Ricardo Ugarte. [Erak. kat.]. Madrid : Galerías 
Skira, 1973; José María Moreno Galván. “Escultores vascos”, Triunfo, XXVII. urtea, 541. zk., 1973ko otsailaren 10a, 36.-37. or.

45  Homenaje a Millares de artistas vascos. [Erak. liburuxka]. Bilbao : Galería Aritza, 1973.
46  MAN 73. [Erak. kat.]. Barcelona : Excelentísimo Ayuntamiento y Diputación Provincial de Barcelona, 1973.
47  Euskal Kultur Hamabostaldia : II Arte-Erakusketa. [Erak. liburuxka]. Tolosa : s.n., 1973.
48  Guasch, op. cit., 169. or. 
49  Mendiburu. [Erak. liburuxka]. Bilbao : Galería Mikeldi, 1973; María José Arribas. “Mendiburu”, Gazeta del arte, 1. urtea, 1. zk., 1973ko azaroaren 

30a, 11. or.
50  Miró 80. [Erak. kat.]. Palma : Colegio de Arquitectos, Delegación de Baleares, 1973.
51  1ª Exposición Internacional de Escultura en la Calle, Santa Cruz de Tenerife 1973. Santa Cruz de Tenerife : Cabildo de Tenerife, Área de Cultura, 

1996, 73., 152., 155., 208. or.



19

Mendiburu, Vicente Saavedra arkitektoarekin, 13rako dadoa 
proiektuan lanean, “Kaleko Eskulturaren Nazioarteko I. 
Erakusketa”rako. Tenerifeko Santa Cruz, 1973

13rako dadoa lanaren eraikuntza-
prozesua, “Kaleko Eskulturaren 
Nazioarteko I. Erakusketa”rako. 

Tenerifeko Santa Cruz, 1973

1974
Eduardo Chillidarekin eta Vicente Larrearekin batera, aire zabaleko eskultura erakusketa banatan parte har-
tu zuen, Madril-Las Mataseko Golf Klub Berrian (maiatzak 20-ekainak 30) eta Vigoko Castro Udal Parkean 
(abuztuak 9-irailak 8). Bertan, ikusgai zeuden hogeita lau espainiar eskultoreren lanak. Mendiburuk Zugar 
(1969-1970) aurkeztu zuen52.
Nueva Forma arte eta arkitektura aldizkariak zenbaki monografikoa eskaini zion. Juan Daniel Fullaondoren 
eta Mendibururen beraren testuak zituen, eta haren lanaren irudi ugari53.
Urte horretatik 1976ra arte, Antzone Goikoa baserrian finkatu zuen bizitokia, Intzan (Araitz, Nafarroa). Ber-
tan, naturarekiko harreman zuzenean oinarritutako lan mota gauzatu zuen.  
Urrian, Bilboko Mikeldi galeriak bakarkako erakusketa eskaini zion. Urte amaieran, Donostiako Estudio gale-
riak Julio Beobideren omenez antolatutako erakusketan parte hartu zuen (urriak 11-30), Néstor Basterretxea, 
Tomás Murua, Eduardo Chillida, Ricardo Ugarte eta Tere Azcáraterekin batera; Bergarako Euskal Kulturaren 
Hamabostaldiaren (Gipuzkoa) baitan antolatutako pintura eta eskultura erakusketan ere parte hartu zuen 
(abenduak 6-22)54.
Arrasaten (Gipuzkoa) eta Hondarribiko Hipikan Arte, Musika eta Literaturako Kultura Zentroa sortzeko proie-
ktuan esku hartu zuen55.

1975 
Esku-hartze eskultoriko monumentala egin zuen, Gipuzkoako Aurrezki Kutxa Probintzialak Donostiako Ga-
ribai kalean zuen egoitzaren sarreran jartzeko. Amildegiko zarata eta Amildegiko haizea egurrezko horma 
erliebeak (enborrak pilatuz eta lotuz egindako lanen artean kokatuak) eta kasetoidura geometriko bat ziren56. 
Haren lanetako bat ikusgai egon zen Granadako Bankuak hiri horretako erakusketa aretoan eskaini zuen 
Eskultore handien eskultura txikiak erakusketa antologikoan (martxoa-apirila), non aurkeztu zituzten nazioko 
zein nazioarteko artisten hogeita hamar pieza, horien artean Auguste Rodin, Alberto Giacometti, Henry 
Moore edo Pablo Gargallorenak, baita Eduardo Chillida eta Jorge Oteiza euskal artistenak ere. Mendiburuk 
marmol gaineko brontzezko pieza bat aurkeztu zuen, Jesús de la Fuenteren Madrilgo bildumakoa57. Jarraian, 
Pintura eta eskultura Jakintzan erakusketa kolektiboan parte hartu zuen, Gipuzkoako Aurrezki Kutxa Probint-
zialaren Donostiako erakusketa aretoan (ekainak 19-uztailak 5).
Iruñeko Zezenketa Feriarako kartela egin zuen (uztailak 6-14), eta aurreko urteetako diseinuetatik urrundu 
zen, collagearen teknika aplikatu zuelako eta ez zuelako erabili animaliaren irudia58. Handik gutxira, erakus-
keta kolektibo batean parte hartu zuen, Nafarroako hiriburuko Arte Dag galerian (abuztuak 27-iraila); bertan, 
ikusgai zeuden hogeita hamaika euskal artistaren hirurogeita hemeretzi lan, bai Gaur Taldeko kideenak, bai 
abangoardiako sortzaile gazteenak, eta Mendiburuk hainbat tinta eta brontzezko eskultura aurkeztu zituen59.
Bilboko Lúzaro galerian egindako bakarkako erakusketan (azaroak 4-23), Ezpalak seriea (1973-1974) aurkeztu 
zuen, takoz eta sokez elkartutako ziriek osatutako egurrezko piezak, baita izenbururik gabeko beste eskul-

52  Exposición de escultura al aire libre. [Erak. kat.]. Vigo : Caja de Ahorros Municipal de Vigo, 1974.
53  Nueva Forma, 101. zk., 1974ko ekaina.
54  Homenaje a Julio Beobide. [Erak. liburuxka]. Donostia : Estudio Galeria, 1974; “Bergarako Euskal Hamabostaldia”, Anaitasuna, 286. zk., 

1974ko azaroaren 30a, 5. or.
55  Remigio Mendibururen Gernika. [Erak. kat.]. Gernika-Lumo : Euskal Herria Museoa, 2008, 37. or.
56  Edorta Kortadi. “El arte en la calle: conversación con Remigio Mendiburu”, Garaia, 1976, 44. or.
57  Pequeñas esculturas de grandes escultores. [Erak. kat.]. Granada : Granadako Bankua, 1975, 58. or.
58  http://feriadeltoro.com/cartel/1975/ [kontsulta: 2020ko irailaren 1a].
59  31 artistas vascos. [Era. kat.]. Pamplona : Dag Galería de Arte, 1975.

Nueva Forma aldizkariaren 101. zenbakiaren azala, Mendibururi 
buruzkoa, 1974ko ekaina

Mendiburu Izenbururik gabe (1974) obrarekin, Hondarribiko 
lantegian. Argazkia: Jesús Uriarte

Mendiburu, bere Intzako (Nafarroa) baserrian,  
Sistiagaren margolan baten aurrean, c. 1974-1976

tura batzuk ere, nukleo batetik abiatu eta airean esekita espaziora irekitzen ziren modulu geometriko soilek 
osatuak. Erakusketaren liburuxkak barne hartzen zituen artistaren testua, eskulturaren eremuan espazioa 
eta denbora nola ulertzen zituen azaltzen zuena, eta pieza esekien argazki seriea, hainbat ikuspegitatik 
ateratako argazkiekin60.
Néstor Basterretxea eta Ricardo Ugarterekin batera, bere lana aurkeztu zuen Gipuzkoako Aurrezki Kutxa 
Probintzialaren Donostiako erakusketa aretoan (1975eko abenduak 20-1976ko urtarrilak 11). Basterretxea, 
Mendiburu, Ugarte. Eskultura izeneko erakusketak arrakasta handia lortu zuen publikoaren artean. Katalo-
goan jasota zeuden Miguel Pelay Orozcoren zenbait testu eta Mendibururen zenbait pieza, izenbururik ga-
beak eta 1974an sortuak; pieza horietan, egurrezko bloke batzuk elkarren artean ainguratuta zeuden zutabe 
zilindrikoen gainean, oreka espazialeko ariketa batean61.
Pedro de la Sotak Mendibururen lanari buruzko Nortasuna film dokumentala (44 min) egin zuen, 16 mm-an 
filmatua, Intzan. Bertan, kantari ageri dira Mikel Laboa eta zenbait bertsolari, hala nola Xalbador; bera ageri 
den ikus-entzunezko dokumentu bakanetakoa da. Filma Bilbon aurkeztu zen, Euskal Zinemaren Lehen Jardu-
naldietan (1976ko otsailak 24-27). 
Zugar eskulturaren (1969-1970) irudia New Yorkeko Contemporary Spanish Art argitalpenean agertu zen62. 

1976
Beste artista eta kultura ordezkari batzuekin batera parte hartu zuen 24 orduak euskaraz jaialdian (martxoak 
27); Herri Irratiak antolatu zuen, eta euskal kultura eta hizkuntzari buruzko programazio berezia eskaini zuen63.
Espainiaren ordezkaria izan zen Basileako VII. Nazioarteko Arte Azokako pabiloi nagusiko erakusketan (ekai-
nak 16-21). Bertan egon ziren artisten aukeraketak polemika piztu zuen, eta horien artean zeuden Eduardo 
Chillida, Vicente Larrea eta Mendiburu euskal eskultoreak64. 

60  Mendiburu. [Erk. liburuxka]. Bilbao : Galería Lúzaro, 1975; Javier Urquijo Arana. “Crónica de 5 exposiciones : Mendiburu”, Informe de las Artes 
y las Letras, 0. zk., 1976, 5. or.

61  Basterrechea, Mendiburu, Ugarte : escultura. [Erak. kat.]. San Sebastián : Caja de Ahorros Provincial de Guipúzcoa, 1975; “Exposición de los 
escultores Basterrechea, Mendiburu y Ugarte”, El Diario Vasco, 1975eko abenduaren 30a, 10. or.

62  William Dyckes (arg.). Contemporary Spanish Art. New York : The Art Digest, kop. 1975, 78. or.
63  “Herri irratiarekin 24 ordu euskaraz : Noiz-Zer-Nork”, Zeruko Argia, 680. zk., 1976ko martxoaren 21a, 17. or.
64  “Basilea, un conflicto”, Guadalimar, 2. urtea, 12. zk., 1976ko apirilaren 10a, 65.-69. or.

Pedro de la Sotaren Nortasuna lanaren filmaketa, Intza (Nafarroa), 1975

Aldi berean, ekainean Bilboko Lúzaro galeriako Marrazkiak erakusketan parte hartu zuen, baita Indalecio Biz-
carrondo “Bilintx” poetaren heriotzaren mendeurrenaren harira hogeita hamasei euskal artistak Donostiako 
San Telmo Museoan haren omenez antolatu zuten erakusketan ere (ekainak 16-30)65.
Zenbait artista, musikari eta bestelako profesionalekin batera Enkoari elkartearen sorrera babestu zuen. 
Elkarte hori 1976tik 1978ra bitarte egon zen martxan, eta helburutzat zuen euskal kultura jarduera biltzea. 
Enkoarik Zinemaren I. Euskal Astea eta Soinu Topaketak/Encuentros Sonoros (1977ko apirila) antolatu zituen 
Donibane Lohizunen66. 
Orduantxe sortutako zenbait piezarekin parte hartu zuen Hondarribiko Txantxangorri galeriak Néstor Bas-
terretxearen, Eduardo Chillidaren, Rafael Ruiz Balerdiren eta José Luis Zumetaren margolan, eskultura, 
grabatu eta marrazkiekin antolatu zuen erakusketa kolektiboan (abuztuaren 4tik aurrera). Erakusketarako 
argitaratutako liburuxkak Martin Ugalderen eta Miguel Pelay Orozcoren testuak jaso zituen67.
Bilboko Lúzaro galeriaren eskutik, presente egon zen Artexpo’76. Abangoardiako arte-erakusketa azokan, 
Bartzelonako Alfontso XIII.aren Jauregian (azaroak 6-14). Katalogoan izenbururik gabeko egurrezko erliebe 
baten irudia agertu zen68.

65  Indalecio Bizcarrondo, 1831-1876 “Bilintx” : exposición homenaje de artistas vascos en el centenario de su muerte. [Erak. liburuxka]. San 
Sebastián : Caja de Ahorros Municipal de San Sebastián, 1976.

66  Miren Vadillo. La trama del arte vasco en los años 70. Leioa : Universidad del País Vasco/Euskal Herriko Unibertsitatea, 2018, 58. or. 
(argitaratu gabeko doktorego tesia).

67  Basterrechea, Chillida, Mendiburu, R. Balerdi, Zumeta. [Liburuxka]. Fuenterrabía : Txantxangorri, 1976; M.D.A. “Fuenterrabía : Muestra de Arte 
Vasco Actual”, El Diario Vasco, 1976ko abuztuaren 8a.

68  Artexpo 76 : muestra de arte de vanguardia. Barcelona : Arteexpo, 1976, 118. or.

Mendiburu Argi hiru zubi lanaren ondoan (bi moduluz osatutako obra da), Tolosako Euskadiko Kutxaren erakusketa-aretoan  
Mendiburuk eta Goenagak egindako erakusketan, 1976

Abenduan, Mendibururen, Chillidaren, Oteizaren eta Basterretxearen eskulturen argazki sorta ikusgai egon 
zen Ricardo Ugarteren Gure Lur eskultura erakusketan, Donostian69. Aurrezki Kutxa Probintzialaren Donos-
tiako egoitzan egindako Eskultura erakusketan ere parte hartu zuen. 
Juan Luis Goenagarekin batera erakutsi zuen bere lana Euskadiko Kutxaren Tolosako erakusketa aretoan; 
bertan, egurrezko eskultura handietako batzuk aurkeztu zituen, eta Goenagak instalazio bat egin zuen, oiha-
lak eta jantziak erabiliz.
1977 
1969an hasitako Argi hiru zubi eskultura amaitu zuen: garapen horizontaleko egurki muntaia konplexua, 
behealdean irekidurak zituena. Hasieran, bi gorputz zeuzkan, baina beste bat erantsi zien hurrengo urteetan. 
1977tik 1979ra bitarte Ilargiaren egutegia gauzatu zuen, egurrezko erliebeen seriea. 
Arabako Foru Aldundiak Zugar (1969-1970) erosi zuen. Gasteizko Arte Ederren Museoan egon zen ikusgai, 
2001ean Artiumeko bildumako pieza izatera pasatu zen arte.  
Loiolako Herri Irratiaren alde egindako enkante batean lagundu zuen, pieza bat emanda. Gipuzkoako Aurrezki 
Kutxa Probintzialaren ekitaldi aretoan egin zuten enkantea70.
Abenduan, parte hartu zuen Ormaiztegiko Zumalakarregi Etxean (Gipuzkoa) antolatu zuten euskal artisten 
erakusketan. 
Aroztegin (Lekaroz, Nafarroa) ikastolentzako udako zentroa eta arte nahiz nekazaritzako fundazioa sortzeko 
artista batzorde bateko kide izan zen71. 

1978
Murru eskultura sortu zuen, egurrezko amarradurazko horma errektangularra, dentsitate handikoa eta au-
rrealde nabarmenekoa. 
Ricardo Ugarterekin batera, Europako Hiru Urtez Behingo Eskultura Erakusketan parte hartu zuen, Parisko 
Palais Royal jauregiko lorategietan (maiatzak 18-ekaina). Espainiako ordezkaritza Luis González Roblesek 
aukeratutako hogeita lau artistak osatu zuten. Mendiburuk Harri-bihur (1978) aurkeztu zuen, elkarri lotutako 
kareharri marmoleztatuzko zilindro batzuez osatutako eskultura, Arabako Foru Aldundiak erosi zuena72.
Jorge Oteiza, Ricardo Ugarte, Reinaldo eta Néstor Basterretxearekin batera parte hartu zuen Donostiako 
Echeberría 2 galeriako Euskal pintura eta eskulturaren udako I. erakusketan (uztailak 14-abuztuak 12)73. Era 
berean, Arrasateko Udalean erakutsi zuen bere lana, euskal eskulturari buruzko erakusketa batean.  
Urrian, bere lana ikusgai egon zen Bilboko Udal Aurrezki Kutxaren Kultura Gela inauguratzeko Euskal artea 
78-Arte vasco 78 erakusketan, zeinaren zuzendaria izan baitzen José Ramón Morquillas. Abangoardiako be-
rrogeita hamasei artista bildu zituen guztira, Gaur Taldeko kideak zein belaunaldi gazteenetako ordezkariak; 
azken horientzat, erakusketa aretoa ezinbesteko erreferentzia bilakatu zen. Katalogoan jasota zeuden Javier 
Viarren testu bat eta Mendiburuk 1977an egindako marmolezko lan izenbururik gabearen irudia74.
Jarraian, Bilboko Faustino Orbegozo Fundazioak antolatutako Erakusketa 78. Euskal artea-Arte vasco erakus-
keta ibiltarian parte hartzera gonbidatu zuten. Artisten aukeraketaz Javier Viar eta Santiago Amón arduratu 

69  María Soledad Álvarez Martínez. Escultores contemporáneos de Guipúzcoa, 1930-1980 : medio siglo de una escuela vasca de escultura. 
Donostia-San Sebastián : Caja de Ahorros Provincial de Guipuzcoa, 1983, 599. or.

70  José Berruezo. “Exposiciones, artistas y…”, El Diario Vasco, 1977ko uztailaren 24a, 12. or.
71  Remigio Mendibururen Gernika. [Erak. kat.]. Gernika-Lumo : Euskal Herria Museoa, 2008, 38. or.
72  Iere Triennale Europeene de Sculpture. [Erak. kat.]. Paris : Comite de la Triennale Europeenne de Sculpture, 1978, 84. or.; “Mendiburu y Ugarte 

participan en la Trienal Europea de Escultura”, Deia, 1978ko maiatzaren 18a, 1. or.; Joseba K. Zamalloa. “El escultor Remigio Mendiburu, en 
París”, Deia, 1978ko uztailaren 22a.

73  Álvarez Martínez, op. cit., 468. or.
74  Euskal artea 78. [Erak. kat.]. Bilbao : Caja de Ahorros Municipal de Bilbao, 1978.

Mendibururen Harri-bihur lana instalatzen Arabako Arte Ederren Museoan, Vitoria-Gasteiz, 1978

ziren, eta horien artean zeuden fundazioko sei artista –Juan Mieg, José Luis Zumeta, Santos Iñurrieta, 
Jesús María Gallo Bidegain, Carmelo Ortiz de Elgea eta Alberto González– eta euskal artearen ordezkaritza 
osatzeko bildutako beste bederatzi –Mendiburu, Eduardo Chillida, Vicente Larrea, Andrés Nagel, Rafael Ruiz 
Balerdi, Mikel Díez Alaba, Gabriel Ramos Uranga, Pedro Salaberri eta Pello Azketa–. Erakusketa Bilboko 
Euskadiko Kutxan aurkeztu zuten (abenduak 1-28), eta hurrengo bi urteetan Euskal Herriko hainbat udalerri-
tara eraman zuten Erakusketa 79 eta Erakusketa 80 izenburuekin, baita Madrilgo Velázquez Jauregira eta 
Bartzelonako Joan Miró Fundaziora ere; erakusketa horretan ikusgai zeuden Mendibururen zenbait pieza, 
hala nola Zugar (1969-1970), Sustraiak (c. 1970-1971), Argi hiru zubi (1977), Murru (1978) eta Xalbadoreri 
(1979). Madrilen eta Bartzelonan, erakusketak oihartzun handia izan zuen, eta kultura jardunaldiek lagundu 
zuten; hiri horietan, baina, Orbegozo Fundazioaren bekadunen lanak bakarrik erakutsi zituen erakusketak, 
eta Nagel, Ramos Uranga eta Mendibururen kolaborazioarekin osatu zen, fundazioko Arte eta Humanitate 
Institutuak harreman jarraikia zuelako haiekin. Mendiburuk Arte Plastikoen Ikerketaren Urrezko Domina jaso 
zuen. Erakusketa 79 erakusketaren harira argitaratutako katalogoak barne hartzen zituen Santiago Amón, 
Julio Caro Baroja eta Javier Viarren zenbait testu, hainbat eskulturaren irudiak eta artistaren aforismoak75.
Gipuzkoako Foru Aldundiak eta Gipuzkoako Aurrezki Kutxa Probintzialak abenduan antolatu zuten Artista 
Berrien XXI. Lehiaketako eskultura ataleko epaimahaikide izan zen, Jorge Oteiza, Ricardo Ugarte, Edorta 
Kortadi, Maya Aguiriano eta Juan Plazaolarekin batera76.

1979
Urtean zehar, hainbat erakusketa kolektibotan parte hartu zuen: Euskal eskultoreak eta margolariak, Donos-
tiako Arte galerian (martxoa); Artea Getarian 79, Getariako Erakus-Toki aretoan (Gipuzkoa) (apirila); ehundik 
gora euskal artista bildu zituen erakusketa bat Donibane Lohizunen (abuztua)77; Arte Garaikidearen Lagunen 
Kanarietako Elkartearen funts artistikoaren lehenengo erakusketa, Santa Cruz Tenerifeko Arkitektoen Elkar-
go Ofizialaren egoitzan, non parte hartu baitzuten berrogeita hamar espainiar artistak, horien artean Eduardo 
Chillidak eta Mendiburuk, izenbururik gabeko egurrezko eskultura batekin (azaroak 15-abendua)78; Zeramika, 
tapizak eta eskultura, Hondarribiko Ttopara galerian (abendua).
Azaroaren 29an, Jorge Oteiza, Rafael Ruiz Balerdi, José Luis Zumeta, Néstor Basterretxea, Carmelo Ortiz de 
Elgea, Juan Mieg, Pedro Manterola eta Agustín Ibarrolarekin batera eta Eduardo Chillidaren babesarekin, 
Carlos Garaikoetxearekin eta Gotzon Olarterekin bildu zen, Eusko Kontseilu Nagusiko lehendakaria eta kul-
tura kontseilaria, hurrenez hurren. Bileraren helburua zen Euskal Herriaren berrikuntza kulturalerako plana 
aztertzea, erdigunean jarrita Arte Ederren Fakultatearen eraldaketa –non hainbat batzar egin ziren azaroaren 

75  Erakusketa udalerri hauetara joan zen: Gasteiz (Arabako Arte Ederren Museoa, 1979ko urtarrilak 9-28), Bergara eta Aretxabaleta (UNED; 
Euskadiko Kutxa, 1979ko otsailak 16-martxoak 2), Hondarribia eta Irun (Kezka aretoa eta Euskadiko Kutxa, 1979ko martxoak 12-30), Gernika 
(Euskadiko Kutxa, 1979ko apirilak 21-maiatzak 2), Donostia (San Telmo Museoa, 1979ko maiatzak 15-31), Zarautz (Udaletxea, 1979ko ekainak 
4-17), Iruñea (Euskadiko Kutxa, 1979ko ekainak 21-uztailak 15), Zumarraga (Gurasoen Elkartea, 1979ko ekainak 22-uztailak 8), Basauri (Kultura 
Etxea, 1979ko urriak 5-22), Madril (Velázquez Jauregia, 1979ko azaroak 26-1980ko urtarrilak 12), Bartzelona (Joan Miró Fundazioa, 1980ko 
otsailak 8-martxoak 9) eta Plentzia (Aurrera Kasinoa, 1980ko martxoak 27-apirilak 24). Erakusketa 78 : Euskal artea = Arte vasco. [Erak. kat.]. 
Bilbao : Faustino Orbegozo Eizaguirre Fundazioa, 1978; Erakusketa 1979. [Erak. kat.]. Madrid : Dirección General del Patrimonio Artístico, 
Archivos y Museos del Ministerio de Cultura, 1979, 79.-89. or.; Miren Vadillo. “La Fundación Faustino Orbegozo, un centro de promoción 
cultural a finales de los años setenta”, Ondare : Cuadernos de Artes Plásticas y Monumentales : revisión del Arte Vasco entre 1975-2005, 
Donostia, Eusko Ikaskuntza, 26. zk., 2008, 244. or.

76  Edorta Kortadi. “Certamen de Artistas Noveles de Guipúzcoa : mayor presencia y calidad de los ‘nuevos realismos’”, Deia, 1978ko abenduaren 
14a, 22. or.

77  Edorta Kortadi. “Cerca de un centenar de artistas exponen en San Juan de Luz”, Deia, 1979ko abuztuaren 2a, 19. or.
78  Primera Exposición del Fondo de Arte. [Erak. kat.]. Santa Cruz de Tenerife : Asociación Canaria de Amigos del Arte Contemporáneo, 1979, 28. 

or.

6an fakultatea Oteizaren esku geratu ostean– eta Picassoren Gernika Euskadira ekartzeko aldarrikapena. 
Mendiburuk gai horri lotuta aurreko urtetik egiten ari ziren batzar guztietan parte hartu zuen79.

1980
Urrian, José Julián Bakedanoren Ikuska 9 filmean agertu zen, beste euskal artista batzuekin. Filma Bilboko 
Dokumentalen eta Film Laburren Nazioarteko Jaialdian estreinatu zuten. 
Bilboko Erakustazokan egindako Herrikoi Topaketak herri jardunaldietan parte hartu zuen (azaroak 8-9). 
Euskadiko Batzorde Antinuklearrek eta Euskal Kostalde Ez Nuklearraren Defentsarako Batzordeak antolatu 
zituzten, “Lemoiz gelditu” goiburupean, eta bertan bildu zituzten hirurehun artista baino gehiagoren lanak, 
horien artean euskal abangoardiaren ordezkari askorenak80.
Mendibururen lana ikusgai egon zen, Néstor Basterretxea, Ricardo Ugarte eta Vicente Larrearenarekin ba-
tera, Eskultoreen topaketak erakusketan, Durangoko Udalaren Kultura Aretoetan (Bizkaia) (urriak 10-azaroak 
3). Era berean, parte hartu zuen Hondarribiko Pórtico galeriaren Gabonetako Erakusketan (1980ko abenduak 
15-1981eko urtarrilak 15) eta 1980ko Eskulturako Cáceres Saria erakusketan, Cácereseko San Frantzisko Ko-
mentu Zaharrean (1980ko abenduak 13-1981eko otsailak 12), non Mugen barneratzea egurrezko eskultura 
aurkeztu baitzuen, espainiar artista garaikideen hirurogeita hemeretzi lanen artean81.
Korrikaren edo AEK-k (Alfabetatze Euskalduntze Koordinakundea) antolatuta bi urtean behin hamar egunez 
eta gauez Euskal Herriko udalerri ugaritatik igarotzen den martxa aldarrikatzailearen lehenengo ediziorako 
lekukoa egin zuen; lehen edizio hura Oñatin (Gipuzkoa) hasi eta Bilbon amaitu zen (azaroak 29-abenduak 7). 
Pago egurrezko pieza zilindrikoa da, oihalezko ikurrina daramana. Artistak egindako sei piezetatik iraun duen 
bakarra Donostiako San Telmo Museoko bildumako pieza da82. 
Euskadirako Eskultura eta Pintura Garaikidearen Ondarea sortzeko proposamena garatu, eta erakunde pu-
blikoek artelanak erostearen beharra aipatu zuen. 1981eko ekainean Carlos Garaikoetxea lehendakariari 
igorritako gutuna Carmelo Ortiz de Elgeak, José María Zabalak, José Julián Bakedanok, José Antonio Sis-
tiagak, Pedro Sotak eta A. Larraurik izenpetu zuten, Mendiburuz gain83.

1981
Urtarrilean, bakarkako erakusketa egin zuen Pasaiako (Gipuzkoa) Ikusmira taberna galerian, eta hainbat 
marrazki eta eskultura aurkeztu zituen, hala nola Xalbadoreri (1979). Andoaingo udaletxean (Gipuzkoa) ere 
erakutsi zuen bere lana, Carmelo Ortiz de Elgearekin84.
Gipuzkoako Foru Aldundiak eta Gipuzkoako Aurrezki Kutxa Probintzialak urtarrilean antolatu zuten Artista 
Berrien XXIII. Lehiaketako eskultura ataleko epaimahaikide izan zen, Maya Aguiriano, Néstor Basterretxea, 
Edorta Kortadi eta Ricardo Ugarterekin batera85.
Picassoren jaiotzaren mendeurrenean, Gernika New Yorketik Madrilera ekarri zuten urtean, haren omenez 
egindako bi erakusketatan parte hartu zuen. Lehenik, Picassori omenaldia. Eskultura eta eskultoreak ize-

79  Mercedes Truan Laka. Artistas vascos y la Facultad de Bellas Artes. Bilbao : iz.g., 1985, 185. or. (argitaratu gabea)
80  “Encuentros antinucleares en Bilbao”, Punto y hora de Euskal Herria, 200. zk., 1980ko azaroak 6-13, 41. or.
81  Eskultoreen Topaketak 1980. [Erak. liburuxka]. Durango : Bilboko Udal Aurrezki Kutxa, 1980; Exposición Premio Cáceres de Escultura 1980. 

[Erak. kat.]. Cáceres : Diputación Provincial ; Institución Cultural El Broncese, 1980, 57. or.
82  Testigo de la korrika : Remigio Mendiburu. [Web-baliabidea]. Emsime. Kultura Ondarea. Eusko Jaurlaritzako Kultura eta Hizkuntza Politika 

Saila. Eskuragarri hemen: https://apps.euskadi.eus/emsime/catalogo/autoria-mendiburu-remigio-/titulo-testigo-de-la-korrika/objeto-testigo/
ciuVerFicha/museo-43/ninv-E-002656 [kontsulta: 2020ko irailaren 1a].

83  Mendiburu Artxiboa.
84  Edorta Kortadi. “Remigio Mendiburu : ‘Mi obra era antes más energía que forma’”, Deia, 1983ko urtarrilaren 7a.
85  Vitoria-Gasteizko Antso Jakituna Fundazioaren artxiboa.

nekoan, Madrilgo Kreisler Dos galerian (apirilak 21-maiatzak 16), hogei artista garaikidek erakutsi zituzten 
beren lanak, hala nola Eduardo Chillida eta Vicente Larrea euskal herritarrek. Handik gutxira, Madrilgo Skira 
galerien laguntzarekin Gipuzkoako Aurrezki Kutxa Probintzialaren Donostiako erakusketa aretoan antolatu-
tako Picassoren omenez erakusketan (abuztuak 5-29), nazioko nahiz nazioarteko ehun eta hamabi artistaren 
lanak aurkeztu zituzten86.
Mendibururen lana ikusgai egon zen Bilboko Nazioarteko Erakustazokak antolatutako Arteder’ 81: Denbora-
kideko Arte Azokan (apirilak 28-maiatzak 3), Estatuan egindako arte garaikideko lehen nazioarteko merkata-
ritza erakusketa. Kultura ekitaldi handia izan zen, eta euskal artearentzako plataforma garrantzitsua. Gale-
riek hartutako espazioez gainera, “Artearen Merkatu Librea” izeneko atala zuen, non artista ospetsuek eta 
sortzaile hasiberrien belaunaldi berri batek bakarka erakutsi zuten beren lana. Mendiburuk, Carmelo Ortiz de 
Elgearekin batera 28. eta 29. standetan zegoenak, Argi-kabia eskultura (1981) aurkeztu zuen, espazio huts 
baten konposizio makotua oinarri horizontal batekin, gaur egun Gasteizko Eusko Legebiltzarraren bilduman 
dagoena. Erakusketarako argitaratutako liburuxkan eta katalogoan 1974ko eskultura izenburu gabe baten 
irudia agertzen zen, baita Xalbadoreri (1979) lanarena ere87.
Néstor Basterretxea, Vicente Larrea eta Ricardo Ugarterekin batera, parte hartu zuen Eskultura eta espa-
zioa erakusketan, non ikusgai zeuden hogeita bi espainiar artistaren aire zabaleko eskulturak Murtziako 
Contraparada 2 jaialdiaren bigarren edizioaren baitan (apirilak 23-maiatzak 15). Erakusketaren katalogoan 
Enbor izenburuko Mendibururen piezaren irudia ageri zen88. Urte amaieran, bere lana aurkeztu zuen, halaber, 
Denboraldi baterako artistak erakusketan, Bilboko Windsor Kulturgintza galerian (urriak 2-14). 

1982
Nafarroa amaitu zuen, egitura bertikaleko eskultura, egurkiak pilatuz egindako azkena. 1985ean, Elkoko Uni-
bertsitatean (Nevada, AEB) jarri zuten pieza. 2008az geroztik Nevadako Unibertsitatean dago (Reno, AEB), 
eta Gaztelu izenburua du. 
Bilboko Windsor Kulturgintza galeriak Ateak bakarkako erakusketa antolatu zuen (urtarrilak 18-otsailak 2), 
eta bertan bildu zituen Ilargiaren egutegia (1977-1979) eta Atariak (1980-1982) serieetako hamabost eskul-
tura, egur eta alabastrozkoak, eta baita beste zenbait ere, hala nola Hostoa (1981). Erakusketaren harira 
programatutako ekitaldien artean, Pedro Sotaren Nortasuna filma proiektatu zuten89. 
Adarrak (1981) izeneko bi tintekin parte hartu zuen Arteder’82 erakusketan, Bilboko Nazioarteko Erakusta-
zokaren baitan (martxoak 19-apirila 4). Erakusketaren bigarren edizioa arte grafikoari buruzkoa izan zen, eta 
nazioarteko hiru mila artista ingururen zazpi milatik gora lan bildu zituen, horien artean berrehundik gora 
euskal artistarenak90.
Nafarroako Aurrezki Kutxaren Kultura Aretoak Eskulturak izenburuko erakusketa eskaini zion (apirilak 
16-maiatzak 2). Erakusketaren liburuxkak artista bere estudioan erakusten zuten argazkiak zituen, baita José 
Julián Bakedanoren testua ere91. 

86  Picasso : la escultura y los escultores : homenaje. [Erak. liburuxka]. Madrid : Galería Kreisler Dos, 1981; Homenaje a Picasso en el centenario 
de su nacimiento, 1881-1981. [Erak. liburuxka]. San Sebastián : Caja de Ahorros Provincial de Guipúzcoa, 1981.

87  Ortiz de Elgea, pintor : Remigio Mendiburu, escultor. [Erak. liburuxka]. Bilbao : Feria Internacional de Bilbao, 1981; ARTEDER’81. [Erak. kat.]. 
Bilbo : Bilboko Nazioarteko Erakustazoka, 1981, 149. or.; Leire Makazaga. “Remigio Mendiburu en su etapa final : la década de los ochenta”, 
Ondare : cuadernos de artes plásticas y monumentales : revisión del arte vasco entre 1975-2005. Donostia : Eusko Ikaskuntza, 26. zk., 2008, 
347. or.

88  Contraparada. Murcia : Ayuntamiento, Consejo Municipal de Cultura y Festejos, 1981.
89  Ezpel. “Luces y sombras en los alabastros y maderas de Remigio Mendiburu”, Egin, 1982ko urtarrilaren 24, 24. or.
90  ARTEDER ’82. [Erak. kat.]. Bilbo : Bilboko Nazioarteko Erakustazoka, 1982, I. lib., 670. or.
91  Mendiburu : esculturas. [Erak. liburuxka]. Pamplona : Sala de Cultura de la Caja de Ahorros de Navarra; Institución Príncipe de Viana, 1982.

Mendibururen Hondarribiko lantegiaren argazkiak, 1982an Nafarroako Aurrezki Kutxako Kultur Aretoan  
(Iruñea) egin zuen erakusketaren katalogoan argitaratuak  

Mendibururen lana ikusgai egon zen hainbat erakusketa kolektibotan: Bilboko Windsor Kulturgintza gale-
riako Natura artean izenekoan (apirilak 2-17), non hogeita bederatzi euskal artistak parte hartu baitzuten 
(ondoren Nafarroako Aurrezki Kutxaren Iruñeko erakusketa aretora eraman zuten, ekainaren 1etik 7ra), eta 
Madrilgo Udal Museoko Eskultura abstraktua izenekoan (ekaina-uztaila), non hogeita hamaika espainiar 
eskultoreren lanak aurkeztu zituzten, horien artean Néstor Basterretxea, Eduardo Chillida, Jorge Oteiza eta 
Ricardo Ugarte euskal herritarrenak. Azken erakusketa horretako katalogoan Gorputz enborra lanaren (1970) 
altzairu herdoilgaitz, letoi eta marmolezko bertsio baten irudia ageri zen, Jesús de la Fuenteren bildumakoa92.
Brontzezko eskultura sortu zuen Eusko Ikaskuntzak ezarritako Manuel de Lekuona sarirako.
Gerardo Armestok Dunbots (14 min) film laburra egin zuen; Hondarribian eta Intzan filmatutako dokumen-
tuan, artistak berak aurkezten du bere lana. Filmaketan hainbat desadostasun izan ostean, Mendiburu ardu-
ratu zen piezen azken muntaiaz eta edizioaz, eta horrek izaera esperimentala eman zion filmari. 

1983
1982tik 1983ra, egurra eta zementua konbinatzen zuten eskultura batzuk sortu zituen; horien adibide nabar-
menena Iturria (1983) da. Eskultura horietan, jarrera eta esanahi antagonikoko material horiek elkartzean 
jazotzen den egiturazko tentsioa bilatzen zuen. Urte horretan sortu zuen, halaber, Atari, haritz zurezko konpo-
sizio bertikala, ia 3 metroko garaiera eta morfologia dinamikoa dituena.  
Bilboko Windsor Kulturgintza galerian antolatutako autorretratu erakusketa kolektiboan parte hartu zuen 
(martxoak 18-apirilak 15); ehun eta hiru artista garaikideren lana aurkeztu zen bertan. 1977an egindako 
paper gaineko ikatz marrazkia aurkeztu zuen. Erakusketa Nafarroako Aurrezki Kutxaren Iruñeko erakusketa 
aretora (maiatzak 14-24), Donostiako San Telmo Museora (abuztuak 1-20) eta Arabako Arte Ederren Museo-
ra (urriak 1-azaroak 13) eraman zuten93.

92  Escultura abstracta. [Erak. kat.]. Madrid : Ayuntamiento, Delegación de Cultura, 1982.
93  Autorretratos. [Erak. kat.]. Vitoria-Gasteiz : Museo Provincial de Álava, 1983.

Ortiz de Elgea eta Mendiburu, 
1980ko hamarkadaren hasieran

Mendiburu, Larrea eta Basterretxea, 
“Chicago Sculpture International 
Mile 3” erakusketan Euskadi 
ordezkatuko zuen proiektuaren 
aurkezpenean, c. 1984

Beste artista eta kultura ordezkari batzuekin batera protesta manifestua izenpetu zuen; manifestu hark za-
lantzan jartzen zuen Eusko Jaurlaritzak kultura politikaren arloan ordura arte egindako lana, eta Euskadiko 
arte plastikoen azpiegiturei eta beharrei buruzko debate betean agertutako utzikeria salatzen zuen94. 

1984
Néstor Basterretxea eta Vicente Larrearekin batera, Euskadiren ordezkari izan zen Chicago Sculpture In-
ternational Mile 3 erakusketan, Chicagoko Navy Pier ferian (maiatzak 10-15). Feriaren zuzendaritzak Eusko 
Jaurlaritzara igorritako gonbidapenari erantzuteko antolatu zen erakusketa, eta Arantza Zabalak koordinatu 
zuen. Ingelesezko testuak eta zenbait lanen irudiak biltzen zituen katalogoa argitaratu zuten, baita José 
Julián Bakedanoren Three basque sculptors dokumentala ere, Mendiburuk bere lanari buruz Hondarribiko 
tailerrean emandako lekukotzak biltzen zituena. Erakusketan ikusgai zeuden artistaren azken ekoizpene-
ko eskulturak, hala nola Nafarroa (1981-1982), Atari (1983) –zeinaren irudia azokaren katalogo orokorrean 
agertu zen– eta Argi kabia (1981). Mendiburu Estatu Batuetako Euskal Ikasketen Elkarteko lehendakari José 
Ramón Cengotitabengoaren etxean finkatu zen, eta horrek artistaren lanak erosi zituen. Cengotitabengoak 
eskatuta, Mendiburuk, Larreak eta Basterretxeak Estatu Batuetara egindako bidaietan sortu zen Amerikako 
euskal artzainei omenaldia egiteko ideia, eta proiektu horretan lan egin zuen hurrengo urtetik aurrera95.
Txoria sortu zuen, poliesterreko elementuak zituen egurrezko eskultura, goian txori baten irudia zuten konpo-
sizio geometrizatuko bi gorputzek osatua. 
Hondarribiko Kezka galeriak artistaren erakusketa antologikoa antolatu zuen, eta bertan bildu zituen berro-
geita zortzi lan, hala nola hainbat materialetako eskulturak, marrazkiak, grabatuak eta collageak, 1964tik 
1984ra bitarte eginak (abuztuak 4-irailak 15). Aretoan Dunbots filma proiektatzen zen. Katalogoan, Mendi-
buruk adierazi zuen bere lanak eta bere jaioterriko biztanleek elkar ezagutzea nahi zuela, eta “Peter Bird” 

94  Hauek izan ziren sinatzaileak: Miguel Sánchez Ostiz, José Antonio Emparanza Txillardegi, Imanol Larzabal, José Antonio Sistiaga, Carmelo 
Ortiz de Elgea, Remigio Mendiburu, José María Zabala, Jorja Cirera, Patxi Sansinea eta Pedro de la Sota. “A la opinión pública. Al Gobierno 
Vasco”, Punto y hora de Euskal Herria, 310. zk., 1983ko maiatzak 20-27, 43. or.

95  Arantza de Zabala (zuz.). Chicago Sculpture International Mile 3 : Basque Country. Vitoria : Gobierno Vasco, 1984; Viar, op. cit., I. lib., 148., 245. 
or.

Mendiburu Argi kabia (1981) 
lanaren ondoan, Hondarribiko 
lantegian, 1980ko hamarkadaren 
erdialdean

Mendiburu Burua (1981) lanaren ondoan, 
Hondarribiko lantegian, 1984.  

Argazkia: Jesús Uriarte

goitizenarekin sinatu zuen bere buruari egindako gezurrezko elkarrizketa96. Urte horretan Cuencako Sala Alta 
aretoko Gipuzkoako pintura erakusketan ere parte hartu zuen.

1985
1985etik 1987ra bitarte, Renon (Nevada, AEB) euskal artzainari monumentua egiteko prestaketa lanak gau-
zatu zituen; Néstor Basterretxea eta Vicente Larrearekin elkarlanean sortu behar zuen monumentua. Men-
diburuk ahari buru handia aukeratu zuen, eta Hondarribiko zelaietan bazkatzen ziren artaldeak hartu zituen 
inspirazio iturritzat; pieza prestatzeko marrazki eta eskultura ugari egin zituen hainbat material erabiliz, eta 
hori izan zen artistaren motibo nagusietako bat 1980ko hamarkadaren bigarren erdian. Proiektua garatzeko, 
Intzan lan egin zuen, eta artzain batekin bizi izan zen Aralarko borda batean. Proposamena oso aurreratuta 
bazuen ere, hiru euskal artisten eta beste hiru artista amerikarren arteko lehiaketa itxi batek ordeztu zuen 
enkargu zuzena, eta Basterretxeak irabazi zuen; 1988tik 1989ra bitarte egin zuen monumentua97.
Bilboko Udal Aurrezki Kutxaren Kultura Gelan Gabriel Aresti poetaren omenez egindako erakusketan parte 
hartu zuen (ekainak 5-11); berrogeita bat euskal sortzaileren lanak bildu zituzten bertan. Mendiburuk Zubia 
(1984) gisa erregistratutako egurrezko eskultura aurkeztu zuen98.

1986
Mendiburuk bere lana erakutsi zuen Euskal Artisten I. Erakusketan (urtarrilak 9-31), Bilboko Bankuak Bizkaiko 
hiriburuko San Nikolas plazan ireki zuen erakusketa aretoa inauguratzeko antolatua. Euskal artearen ezta-
baida plastikora hurbiltzeko asmoz, M.ª Eugenia Salaverri, Satur Abon, Carlos Barrena eta Iñaki Moreno Ruiz 
de Eguino kritikariek, Xabier Sáenz de Gorbeak koordinatuta, hogeita hamabost artista aukeratu zituzten, 
bai izen handiko sortzaileak, bai belaunaldi berrietako ordezkariak. Katalogoan, hautaketa batzordeko kide 
bakoitzak idatzitako testu bat ageri zen, eta Txoria (1985) eskulturaren irudia99.
Hostoa erakusketa kolektibo ibiltarian parte hartu zuen. Erakusketa hark zortzi euskal artista garaikideren 
ehundik gora lan biltzen zituen –Mendiburu, Mikel Díez Alaba, Juan Mieg, Carmelo Ortiz de Elgea, Gabriel 
Ramos Uranga, Rafael Ruiz Balerdi, José Antonio Sistiaga eta José Luis Zumetarenak–, eta Frankfurteko 
Commerzbanken hasi zuen (ekainak 10-uztailak 18) Europako hainbat hiritan zehar egin zuen ibilaldia. Eusko 
Jaurlaritzak antolatua Euskadi kanpoan ezagutzera emateko, Mendiburu, Sistiaga eta Eneko Irigarayren eki-
menez gauzatu zen, eta artista bakoitzari buruzko diptiko independentez osatutako argitalpenarekin osatu 
zuten. Mendibururi buruzkoan Aria (1986) seriearen irudiak eta José Julián Bakedanoren testua zeuden. 
Erakusketa Koloniako Villa Rheingolden egon zen ikusgai (irailak 6-urriak 31) –Argi hiru zubi (1977) eskul-
tura hiriko katedralaren plazan ipini zuten–, baita Berlinen (azaroa) eta Münsterren (azaroa) ere. Laurogei 
lanen bilduma batek Mahóngo Claustro del Carmen eraikinera eta Galería T galeriara (Menorca) (abuztuak 
29-irailak 19) eta Palmako Bellver Gaztelura eta Bartolomé March Fundaziora (urriak 28-azaroa) bidaiatu 
zuen100. Urte amaieran ere, bere lana aurkeztu zuen euskal artisten erakusketa kolektiboan, Bilboko Windsor 
Kulturgintza galerian (azaroak 7-17).

96  Remigio Mendiburu : esculturas. [Erak. kat.]. Hondarribia : Sala de Arte Kezka, 1984; J. L. S. Muiño. “Convivir con las esculturas de R. 
Mendiburu”, El Diario Vasco, 1984ko abuztuaren 23a; Mikel Zuazabeitia. “Remijio Mendibururen erakusketa antologikoa”, Egin, 1984ko 
abuztuaren 8a, 21. or.

97  “Remigio Mendiburu en su etapa final : la década de los ochenta”, Ondare : cuadernos de artes plásticas y monumentales : revisión del arte 
vasco entre 1975-2005. Donostia : Eusko Ikaskuntza, 26. zk., 2008, 342. or.; Viar, op. cit., I. lib., 148., 245. or.

98  Gabriel Aresti : 1975-1985 : Bilbaotik Euskal Harrira. [Erak. kat.]. Bilbao : Caja de Ahorros Municipal de Bilbao = Bilbo Aurrezki Kutxa, 1985.
99  I Salón de artistas vascos. [Erak. kat.]. Bilbao : Aula de Cultura del Banco Bilbao, 1986, 20. or.
100  Hostoa = arte vasco contemporáneo. Vitoria-Gasteiz : Eusko Ikaskuntza, Kultura eta Turismo Saila, 1986; Kosme de Barañano. “Una escultura 

del vasco Mendiburu, ante la catedral de Colonia”, El Correo, 1986ko urriaren 8a, 41. or.; Makazaga, op. cit., 349. or.

Aria eskultura seriea osatu zuen, ahari buruen hainbat aldaerarekin, baita Hostoak seriea ere, tonu biziko 
egur polikromatuzko piezak, gailu mugikordunak, motibo nagusitzat hosto begetalak zituztenak. Era berean, 
Ahariaren gaua eta Erbesteratzearen gaua erliebe figuratiboak egin zituen.  

1987
Mendibururen lana ikusgai egon zen Elai-Alai elkarteko bi kideren omenez Euskadiko Kutxaren Portuga-
leteko (Bizkaia) erakusketa aretoan egindako erakusketan (urtarrilak 22-otsailak 1), eta Bilboko Windsor 
Kulturgintza galeriak Arco’ 87 azokara eraman zuen euskal artistetako bat izan zen (Madrilgo Casa de Campo 
parkeko azoka eremua, otsailak 12-17)101.
Handik gutxira, bakarkako erakusketa egin zuen Bilboko Windsor Kulturgintza galerian (otsailak 27-martxoak 
15), eta azken ekoizpeneko lanen sorta aurkeztu zuen, hala nola Txoria (1985), zenbait collage eta erliebe 
eskultoriko abstraktu nahiz figuratibo, baita Renon (Nevada, AEB) euskal artzainari eskainitako monumentua 
egiteko proiektuarekin lotutako pieza batzuk ere, motibo nagusitzat aharia zutenak. Erakusketarako argita-
ratutako liburuxkan irudikatuta ageri ziren marrazki bat eta Aria (1985) zein Aria II (1986), egurrezkoa eta 
burdinazkoa, hurrenez hurren. Urte horretan beste bi erakusketa egin zituen bakarka: lehena, Hondarribiko 
Kezka galerian (abuztuak 4-irailak 3). Hor aurkeztu zituen 1980ko hamarkadako adibide ugari, hala nola Es-
tela (1981), Illun Argi (1982-1983), Atariak (1986) eta Hostoa (1986) serieak, zementuz eta egurrez egindako 
pieza batzuekin batera; eta bigarrena, urte amaieran, Bilboko Lúzaro galerian, Eskulturak izenburuarekin 
(azaroak 4-23)102.
Beren lana Euskal artea programan azaldu eta aurkeztu zuten hamabost euskal artistetako bat izan zen. Pro-
grama hori Bilboko Udalak eta Euskal Herriko Unibertsitateak antolatu zituzten 1986-1987ko Unibertsitate 
Hedapenerako Ikastaroen baitakoa zen; ikastaroak Bilboko Udal Aurrezki Kutxaren Kultura Gelan egin ziren 
(maiatzak 4-20)103.
Etxe bonbardatuak seriea gauzatu zuen, hainbat materialetako eta egitura kubikoko nahas-mahasen uztar-
ketak, gogora ekartzen zituztenak gerrako hondamendiak, eta brontzean landutako listoi ezpalduen beste 
konposizio batzuk, Gernikako etxeak edo Ezpalak izenekin erregistratuak104.
Hiru serigrafiako Gernikako loreak seriea osatu zuen, eta Donostiako Altxerri galerian aurkeztu zuen (ekainak 
5-uztaila), Daniel Txopitea eta José Antonio Sistiagaren grabatu batzuekin batera, Gernikaren bonbardake-
taren 50. urteurrena oroitzeko. Erakusketa horretarako argitaratutako karpetan jasota zeuden Manuel Váz-
quez Montalbán, Raúl Guerra Garrido eta Álvaro Bermejoren testuak. 
Ondoren, arrazoi beragatik Gernikan Artea Gernikan izenburupean antolatutako erakusketan parte hartu 
zuen (uztaila-abuztua). Gernika 37-87 batzordeak antolatu eta Javier Viarrek, Satur Abonek eta Xabier Sáenz 
de Gorbeak koordinatutako erakusketa hartan, hirurogeita hamar bat euskal artistaren lanak aurkeztu zituz-
ten. Liburuxkan Txoria (1985) eskulturaren irudia ageri zen105. 
Urte amaieran, Mendibururen lana ikusgai egon zen Abangoardia Abangoardian: Gaur eta Emen taldeak 
izeneko erakusketan, Bilboko Vanguardia galerian (1987ko abenduak 11-1988ko urtarrilak 7).  

1988

101  ARCO ’87 : Arte Contemporáneo, Feria Internacional. Madrid : IFEMA, 1987, p. 343.
102  Mendiburu : esculturas : última obra. [Erak. liburuxka.]. Bilbo : Windsor Kulturgintza Arte Aretoa, 1987; Remigio Mendiburu. [Erak. kat.]. 

Donostia-San Sebastián : Museo San Telmo, 1989.
103  Arte vasco hoy. [Erak. liburuxka]. Bilbao : Caja de Ahorros Municipal de Bilbao = Bilbao Aurrezki Kutxa, 1987.
104  Remigio Mendibururen Gernika. [Erak. kat.]. Gernika-Lumo : Euskal Herria Museoa, 2008, 35., 36. or.
105  Artea Gernikan. [Erak. kat.]. Gernika : Comisión Gernika 37-87, 1987.

Karlos III.aren heriotzaren bigarren mendeurrena oroitzeko egitarauaren baitan, domina bat egin zuen, cor-
ten altzairuzko eta konposizio geometrikoko goi-erliebea, Karlos III.a eta Ilustrazioa, sei espainiar eskultorek 
oroituta izeneko erakusketarako, Madrilgo Reina Sofía Museoan egin zena (1988ko urriak 1-1989ko urtarri-
lak 1). Mendiburuz gain, proiektuan parte hartu zuten Jorge Oteizak, Amador Rodríguezek, Francisco López 
Hernándezek, Julio Lópezek eta Pablo Palazuelok. Ondoren, erakusketa Madrilgo Jorge Kreisler galerian 
ipini zuten (1990eko urtarrilak 9-otsailak 10)106.
Gasteizko San Prudencio aretoak hartu zuen Jorge Oteizaren omenezko erakusketan parte hartu zuen, non 
bildu baitzituzten hogeita hamar euskal sortzaileren lanak107. Era berean, Donostiako San Telmo Museoan 
antolatu zuten Donostiako Gabon Lehiaketak 1950etik 1965era erakusketan parte hartu zuen (1988ko aben-
dua-1989ko urtarrila).
Mari Puri Herrero, Kosme de Barañano eta Javier González de Duranarekin batera, Bizkaiko Foru Aldundiak 
deitutako Bizkaiko Artea’88 arte plastikoen lehiaketaren laugarren edizioko epaimahaikidea izan zen108.
Gaixotu, eta Bartzelonara joan zen bizitzera; hurrengo urtean, gibel transplantea egin zioten bertan. Gaixoal-
dian, marrazkiak egin zituen errotuladorez, bolalumaz eta koloretako arkatzez, baita akuarelak ere.

1989
Donostiako San Telmo Museoak erakusketa antologikoa eskaini zion. Gotzon Etxeberriak koordinatuta, 
erakusketak artistaren ibilbide osoko ehun eta hogei lan bildu zituen, eskulturak zein lan grafikoak, erakun-
deetatik eta bilduma partikularretatik iritsiak (azaroak 17-abenduak 25). Hilabete batzuk Bartzelonan osatzen 
egin ostean, Mendiburu Hondarribira itzuli zen, erakusketa inauguratzeko; Néstor Basterretxea arduratu 
zen hura muntatzeaz. Jorge Oteiza, Bernardo Atxaga, José Luis Merino, María Soledad Álvarez eta Pedro 
Manterolaren testuak zituen katalogoa argitaratu zuten, eta artistaren lanen katalogazioa ere jasotzen zuen. 
1991n, San Telmo Museoak Ilargiaren egutegia serieko (1977-1979) eskultura bat eskuratu zuen. Erakusketa 
antologikoa Bilboko Arte Ederren Museora eraman zuten (1990eko urtarrilak 16-otsailak 25)109.
Eusko Jaurlaritzak Atari eskultura (1983) erosi zuen, eta gaur egun erakundeak Lakuan (Gasteiz) duen egoit-
zan dago.  

1990
Bilboko Arte Ederren Museoak, urtarriletik otsailera bitarte Donostiako San Telmo Museotik iritsitako artis-
tari buruzko erakusketa antologikoa hartu zuenak, Dunbots eskultura (1965) erosi zuen.
Bi urteko gaixoaldiaren ostean, Bartzelonan hil zen, apirilaren 16an. Errautsak Jaizkibel mendian (Hondarri-
bia) haizeratu zituzten, artistaren senideek eta lagunek haren omenez egindako ekitaldian; bertan zeuden 
Mikel Laboa eta Artze anaiak. 
1990-2020
Mendiburu hil ostean, bere ekoizpen artistikoaren alderdiak erakusteko bakarkako erakusketak egin ziren, 
eta bere lana ikusgai egon zen, halaber, erakusketa kolektibo askotan. 1990eko hamarkadan, nabarmentze-
koak izan ziren honako hauek: Eskultura garaikidearen Hondarribiko bi urtean behingo erakusketa (1993), ko-
misariotzat izan zuena Josu Urtizberea eta artistarentzako omenaldi gisa antolatua; Gasteizko Lourdes Uga-

106  Carlos III y la Ilustración conmemorados por seis escultores españoles : 1788-1988 : Amador, Francisco López Hernández, Julio López 
Hernández, Mendiburu, Oteiza, Palazuelo. [Erak. kat.]. Madrid : Fábrica Nacional de Moneda y Timbre, 1988, 24.-27. or.; Carlos III y la 
Ilustración conmemorados por seis escultores españoles. [Erak. liburuxka]. Madrid : Jorge Kreisler Galería de Arte, 1990.

107  Sobre, entre, por, con, para, en, ante, a Jorge Oteiza. [Triptikoa]. Vitoria-Gasteiz : Caja Provincial de Álava, 1988.
108  Bizkaiko Artea ’88. [Erak. kat.]. Bilbo : Bizkaiko Foru Aldundia, Kultura Saila, 1988, 13. or.
109  Remigio Mendiburu. [Erak. kat.]. Donostia-San Sebastián : Museo de San Telmo, 1989.

Mendiburu, 1980ko hamarkadaren hasieran. Argazkia: Arturo Delgado

rabe (1994) eta Donostiako Altxerri (1995) galeriek eskainitako bakarkako erakusketak; Zurezkoak. Nestor 
Basterretxea, Koldobika Jauregi, Remigio Mendiburu erakusketa, Donostiako Okendo Kultur Etxean (1994); 
Euskal artea eta artistak 60ko hamarkadan, Donostiako Koldo Mitxelena Kulturunean (1995); eta Forma 
Berria. Arkitektura, artea eta kultura, Madrilgo Kultura Zentroan (1996). 
1997an, Txoria (1985) eskulturaren brontzezko kopia ipini zuten Hondarribiko Puntalen. Bestalde, Guadalu-
pen, hori ere Hondarribian, Txalaparta (1965) lanaren brontzezko bertsioa jarri zuten. 
Mende berrian sartuta, Mendiburu ordezkatuta egon da hainbat erakusketatan: Baso bat obretan. Abangoar-
diak Espainiako egurrezko eskulturan, Segoviako Esteban Vicente Arte Garaikideko Museoan (2000); Euskal 
eskulturaren maisuak. Anda, Basterretxea, Lizarriturri, Mendiburu, Oteiza, Bartzelonako izen bereko galerian 
(2000-2001); Gaur taldea. L’avant-garde artistique basque des années 1960. Arias, Balerdi, Basterretxea, 
Chillida, Mendiburu, Oteiza, Sistiaga, Zumeta, Guétharyko Arte Ederren Museoan (2002); Gasteizko Artium 
Arte Garaikidearen Euskal Zentro-Museoaren inaugurazio erakusketa (2002); Bidaideak. Balerdi, Goenaga, 
Mendiburu eta Zumeta, Donostiako Kursaaleko Kubo Aretoan (2003-2004); Gaur konstelazioa. Abangoar-
diako sarea euskal artean, Gasteizko Vital Kutxa Fundazioaren aretoan (2004); Disidentziak oro. 1972-1982, 
Donostiako Koldo Mitxelena Kulturunean (2005); Mendearen mendeko artea: III. Abstrakzioak-Figurazioak 
[1940-1975], Donostiako Kursaaleko Kubo Aretoan (2005-2006); Euskal artistak. Bilboko Arte Ederren Mu-
seoko bilduma, Bilboko Arte Ederren Museoan (2008); eta Iruñeko Topaketak. Arte esperimentalaren agurra, 
Madrilgo Reina Sofía Arte Zentroa Museo Nazionalean (2009-2010) eta Iruñeko Zitadelan eta Nafarroako 
Museoan (2010).
Gernikako Euskal Herria Museoak Remigio Mendibururen Gernika erakusketa hartu zuen, Xabier Sáenz de 
Gorbea komisario zuena (2008). UPV/EHUko Udako Ikastaroen fundazioak “Remigio Mendiburu. Devenir y 
origen” ikastaroa antolatu zuen Donostiako Miramar Jauregian (2001). Bestalde, Carlos Aurtenetxek Acanto 
ciego/Molorrika itsu (Bermingham, 2006) argitaratu zuen, Mendibururen lanari eskainitako poema liburua. 
2008an, artistaren izenbururik gabeko pieza bat instalatu zuten Hondarribian, hil ostean Hiriaren Urrezko 
Intsignia eman ziotenean. 2011n, brontzezko pieza handi bat jarri zuten Leioan. 
Altzuzako Jorge Oteiza Fundazio Museoan (Nafarroa), Remigio Mendiburu. Formaren eraikuntza (2012) 
erakusketa egin zuten, eta Irungo Menchu Gal Erakusketa Aretoan (Gipuzkoa), berriz, Remigio Mendiburu. 
Erresonantziak (2014) izenekoa; Juan Pablo Huércanos izan zen bi erakusketa horien komisarioa. Ondoren, 
Bilboko Windsor galeriak bakarkako erakusketa eskaini zion (2015).
Azken urteetan, Mendibururen lana ikusgai egon da taldeko hainbat erakusketatan, honako hauetan, bes-
teak beste: Suturak. Hurbilekotik gertu, Donostiako San Telmo Museoa (2014-2015); Historia partekatuak, 
Kutxa Kultur Artegunea, Tabakalera, Donostia (2015-2016); Gaur Konstelazioak. 2016, Donostiako San Telmo 
Museoa (2016); Mendiburu, Amable. Azken urteetako lanak, Donostiako Kur Arte Galeria (2016); Gaur, 1966. 
Euskal artea frankismoan: erresistentzia eta abangoardia, Baionako Euskal Museoa (2018); eta 68aren os-
tean. Artea eta praktika artistikoak Euskal Herrian, 1968-2018, Bilboko Arte Ederren Museoa (2018-2019).

